
Oʻzbekiston Respublikasi Prezidenti 
Matbuot xizmati suratlari.

NuqtaYi Nazar

TAKLIF VA TASHABBUSLAR RO‘YOBI
mintaqadagi ilm-fan rivojiga 

xizmat qiladi
Davlatimiz rahbarining BMT Bosh Assambleyasi 
78-sessiyasidagi nutqini bir necha marta eshitdim. Unda 
nafaqat Oʻzbekistondagi islohotlar va ularning natijasi 
batafsil ochib berilgan, balki butun insoniyat, xususan, 
mintaqamiz oldida turgan vazifalar, muammolar koʻtarilgan. 
Ahamiyatlisi, shu muammolar yechimiga qaratilgan asosli 
takliflar bildirildi.

rossiYa ommaviY axborot 
vositalarida  

O‘ZBEKISTON BILAN ALOQALAr 
yANAdA MUSTAHKAMLANIB 

BOrAVErAdI
Soʻnggi kunlarda Rossiyaning yetakchi ommaviy axborot vositalari 
Rossiya — Oʻzbekiston hamkorligiga, shuningdek, mamlakatimizning 
zamonaviy taraqqiyotiga alohida eʼtibor qaratmoqda. 
Xususan, Rossiyaning mashhur “Московский комсомолец” 
gazetasida ekspert Yuriy Sigovning Oʻzbekiston — Rossiya 
munosabatlariga bagʻishlangan tahliliy 
maqolasi chop etildi.

O‘zbekistOn — ROssiya munOsabatlaRi baRcha yO‘nalishlaRda izchil kengayib 
bORayOtgani va salmOQli daRajada yuksalayOtgani Qayd etildi

o‘zbekiston respublikasi Prezidenti Shavkat mirziyoyev rasmiy tashrif bilan 
rossiya federatsiyasida bo‘lib turibdi.

7-oktabr – xalqaro paxta kuNi

INNOVATSION ISHLANmALAR VA 
ILg‘OR AgROTexNOLOgIYALAR
hoSildorlikni oShiriShning 

aSoSiy omili
2019-yilning 7-oktabrida Jahon savdo tashkiloti, BMTning Oziq-
ovqat va qishloq xoʻjaligi tashkiloti (FAO) kotibiyatlari bilan 
hamkorlikda Xalqaro asosiy tuzilmaning savdo va taraqqiyot 
boʻyicha konferensiyasi (UNCTAD), Xalqaro savdo markazi (ITC) 
va Xalqaro paxta boʻyicha maslahat qoʻmitasi (ICAC) birinchi 
marta jahon paxta kunini eʼlon qildi.

Davlatimiz rahbari rasmiy tashrif 
dasturining ikkinchi kunida  Moskva 
shahrining Aleksandr bogʻidagi 
Nomaʼlum askar qabriga gulchambar 
qoʻydi.

Kreml devorlari yonida joylashgan 
ushbu yodgorlik Ikkinchi jahon uru­
shida Vatan himoyasida mardlarcha 
jang qilgan va halok boʻlgan mil lionlab 
askarlar xotirasiga bagʻish lab barpo 
etilgan, ajdodlarimiz jasorati va mato­
nati ramzidir.

Oʻzbekiston Prezidenti insoniyatning 
tinch kelajagi yoʻlida jonini fido qilgan 
qahramonlar xotirasiga hurmat bajo 
keltirdi.

Kremlda Oʻzbekiston  Respublikasi 
Prezidenti Shavkat Mirziyoyev va 
 Rossiya Federatsiyasi Preziden­
ti  Vladimir Putinning tor doiradagi 
uchrashuvi boʻlib oʻtdi.

Uchrashuv avvalida Shavkat 
 Mirziyoyev Vladimir Putinga har doim­
gidek samimiy qabul va mehmondoʻst­
lik uchun minnatdorlik bildirib, mam­
lakatlarimiz oʻrtasidagi strategik sherik­
lik va ittifoqchilik munosabatlarining 
bugungi holatini yuksak baholadi.

Tomonlar Oʻzbekiston bilan Rossiya 
oʻrtasidagi koʻp qirrali hamkorlikning 
jadal surʼatini mamnuniyat bilan qayd 
etdilar.

Ushbu oliy darajadagi tashrifga 
tayyorgarlik doirasida bir qator tadbir­
lar, shu jumladan, Hukumat rahbarlari 
darajasidagi qoʻshma komissiyaning 
toʻrtinchi yigʻilishi, tibbiyot, rektorlar va 
hududlar forumlari muvaffaqiyatli oʻtka­
zilgani taʼkidlandi.

Sanoat kooperatsiyasi jadal rivoj­
lanmoqda. Oʻzbekistonda Rossiya 
inves titsiyalari hajmi oshib bormoqda.

Prezidentlar hududlar oʻrtasida­
gi hamkorlikni yanada rivojlantirish 
muhim ekanini qayd etdilar. 4­oktabr 
kuni  Qozon shahrida oʻtgan uchinchi 
Hududlararo hamkorlik forumi yakuni­
da 3,5 milliard dollarlik bitim va shartno­
malar imzolandi.

Hududlar kesimida sanoat kooperat­
siyasi boʻyicha yil boʻyi oʻzaro tashriflar 
reja­jadvalini oʻz ichiga olgan “yoʻl xari­
tasi”ni tayyorlash yuzasidan kelishuvga 
erishildi.

Uchrashuv chogʻida Rossiyada 
mehnat faoliyatini amalga oshirayotgan 
Oʻzbekiston fuqarolari uchun ijtimoiy 
kafolatlarni taʼminlash masalalari ham 
batafsil koʻrib chiqildi.

Kuni kecha Butunrossiya koʻrgazma 
markazida Oʻzbekistonning yangilan­
gan pavilyoni ochildi.

Prezidentlar tadbirlarga boy va ser­
qirra madaniy­gumanitar hamkorlikni 
yuqori baholadilar. Muhim madaniy vo­
qealar: Moskvada “Lazgi” milliy baleti 
premyerasi, Oʻzbekis ton madaniyati 
kunlari, mamlakatimizda esa “Rossiya 
fasllari” loyihasi doirasidagi tadbirlar 
boʻlib oʻtdi.

Davlat rahbarlari 2024­2025­yillarga 
moʻljallangan Madaniy hamkorlik das­
turini qabul qilishga kelishib oldilar.

Tomonlarni qiziqtirgan mintaqaviy 
va xalqaro ahamiyatga molik masalalar 
yuzasidan fikr almashildi.

Samimiy va doʻstona oʻtgan 
uchrashuv yakunida tomonlar keng 

 qamrovli strategik sheriklik va ittifo­
qchilik munosabatlarini yanada mus­
tahkamlash borasidagi intilish qatʼiy 
ekanini yana bir bor tasdiqladilar.

Ikki davlat yetakchilari tor doirada­
gi uchrashuvdan soʻng muzokaralarni 
rasmiy delegatsiyalar aʼzolari ishtiroki­
da kengaytirilgan tarkibda davom ettir­
dilar.

Davlatimiz rahbari Oʻzbekiston — 
Rossiya munosabatlarining barcha 
yoʻnalishlari boʻyicha hamkorlik izchil 
kengayib borayotgani va salmoqli dara­
jada yuksalayotganini katta mamnuni­
yat bilan qayd etdi.

Savdo­iqtisodiyot va investitsiya so­
halaridagi aniq yoʻnaltirilgan birgalikdagi 
faoliyat natijalari yuqori baholandi, ular 
sifat jihatidan oʻzgargani taʼkidlandi.

Sanoat kooperatsiyasini, eng avvalo, 
mashinasozlik, metallurgiya, energe­
tika, qayta ishlash, toʻqimachilik, oziq­
ovqat sanoati va boshqa tarmoqlarda 
kengaytirish boʻyicha doimiy faoliyat 
yurituvchi qoʻshma guruh tuzilgan.

Muzokaralarda madaniy­gumanitar 
aloqalarni mustahkamlashga qaratil­
gan bir qator boshqa kelishuvlarga eri­
shildi.

Oʻzbekiston Respublikasi Prezidenti 
Shavkat Mirziyoyev va Rossiya Fede­
ratsiyasi Prezidenti Vladimir Putin 
Keng koʻlamli strategik sheriklik va itti­
foqchilik munosabatlarini chuqurlashti­
rish toʻgʻrisida qoʻshma bayonot qabul 
qildilar.

Davlat rahbarlari huzurida ikki 
mamlakat hukumatlari va vazirliklari 
tomonidan imzolangan 10 ta hujjat al­

mashildi. Samarqand shahrida Rossiya 
Federat siyasining bosh konsulxonasini 
taʼsis etish, vakolatli iqtisodiy operator 
institutlarini oʻzaro tan olish, “Agroeks­
press” tezkor temir yoʻl tashuvlarini 
tashkil etish loyihasini amalga oshi­
rish toʻgʻrisidagi bitimlar, Tashqi ishlar 
vazirlik lari oʻrtasida 2024­2025­yillar 
uchun hamkorlik dasturi, shuningdek, 
transport, ilm­fan, taʼlim va madaniyat 
sohalarida hamkorlik boʻyicha hujjatlar 
shular jumlasidan.

Ushbu kelishuvlar Oʻzbekiston va 
Rossiya oʻrtasidagi hamkorlikni bir qa­
tor istiqbolli yoʻnalishlarda yanada mus­
tahkamlashga xizmat qiladi.

Oʻzbekiston Prezidenti Shavkat 
 Mirziyoyev va Rossiya Prezidenti 
Vladimir Putin muzokaralardan soʻng 
 ommaviy axborot vositalari vakillari 
uchun brifing oʻtkazdilar.

Yetakchilar sermazmun muzoka­
ra oʻtkazganlari, ularda Oʻzbekiston 
— Rossiya munosabatlarining barcha 
yoʻnalish lari batafsil muhokama qilin­
gani, oʻzaro manfaatli hamkorlikning 
yangi istiqbollari belgilab olinganini 
taʼkidladilar. Ikki tomonlama koʻp qir­
rali hamkorlik yuqori surʼatda ekanini, 
barcha sohalarda salmoqli natijalarga 
erishilayotganini qayd etdilar.

Oʻzaro manfaatli hamkorlikni yana­
da rivojlantirish va uni yangi marralarga 
yetkazish borasidagi intilish qatʼiy ekani 
tasdiqlandi.

Oʻzbekiston Prezidenti mamlakatla­
rimiz oʻrtasidagi savdo­iqtisodiy va 
investitsiyaviy hamkorlikda nafaqat 
miqdoriy koʻrsatkichlar barqaror oʻsib 

borayotgani, balki sifat jihatidan oʻzga­
rishlar roʻy berganiga eʼtibor qaratdi. Xu­
susan, ilgari oʻzaro tovar ayirbosh lash 
tarkibining aksariyatini  xomashyo tashkil 
etgan boʻlsa, bugungi kunda sav doning 
70 foizi yuqori qoʻshilgan qiy matli mah­
sulotlarga toʻgʻri kelmoqda.

Investitsiya sohasida ham yengil 
va kimyo sanoati, avtomobilsozlik va 
mashinasozlik, sogʻliqni saqlash va 
farmatsevtika tarmoqlarida innovatsion 
loyihalar salmogʻi ortib borayotgani ku­
zatilmoqda.

Rossiya fuqarolari orasida Oʻzbekis­
tonning turistik jozibadorligi oshayot­
gani qayd etildi. Rossiyalik sayyohlar 
oqimi yil boshidan buyon 20 foizga osh­
gani koʻrsatib oʻtildi.

Tomonlar 2024­2025­yillarda Mada­
niyat, sanʼat va adabiyot kunlarini oʻza­
ro tashkil etishga kelishib oldilar.

Madaniyat, taʼlim va tibbiyot sohala­
rida ikki tomonlama aloqalarni yanada 
kengaytirish muhimligi aytildi.

Prezidentlar anʼanaviy va yangi 
tahdid hamda xatarlarga, eng avvalo, 
terrorizm, ekstremizm, uyushgan ji­
noyatchilik va narkotrafikka qarshi ku­
rashish masalalari diqqat markazida 
qolayotganini taʼkidladilar.

Tomonlar erishilgan kelishuvlar va 
imzolangan hujjatlar strategik sheriklik 
va ittifoqchilikni yanada rivojlantirishga, 
Oʻzbekiston va Rossiya xalqlari oʻrta­
sidagi doʻstlik aloqalarini mustahkam­
lashga xizmat qilishiga ishonch bildirdi.

Oʻzbekiston Prezidenti Rossiya 
Fede ratsiyasi Hukumati Raisi Mixail 
Mishustin bilan muzokara oʻtkazdi.

Uchrashuv Rossiya Hukumatining 
 Muvofiqlashtirish markazida boʻlib oʻtdi.

Ikki tomonlama iqtisodiy hamkorlik 
masalalari muhokama qilindi.

Tovar ayirboshlash surʼatini saqlab 
qolish va kooperatsiya aloqalarini kengay­
tirishga alohida eʼtibor qaratildi. Sanoat 
kooperatsiyasini chuqurlashtirish boʻyicha 
ishlarni samarali muvofiqlashti rish uchun 
qoʻshma Ishchi guruhi tuzilgan.

Raqamlashtirish, sogʻliqni saqlash, 
taʼlim sohalarida hamda Oʻzbekiston­
da elektron savdoni joriy qilish boʻyicha 
loyihalarni birgalikda amalga oshirish 
masalalari muhokama qilindi.

Ikki mamlakat hududlarining amaliy 
sherikligini yanada rivojlantirish va uni 
aniq loyihalar bilan boyitish uchun keng 
imkoniyatlar borligi qayd etildi.

Shaharsozlik, uy­joy fondini renovat­
siya qilish sohalarida tajriba almashish­
ni yoʻlga qoʻyishga kelishib olindi.

Muzokaralar yakunida Preziden­
timiz Rossiya Hukumati Raisini rasmiy 
tashrif bilan mamlakatimizga kelishga 
taklif etdi.

Soʻng Oʻzbekiston delegatsiyasi 
Rossiya Hukumatining Muvofiqlash­
tirish markazi bilan tanishdi. Mixail 
 Mishustin davlatimiz rahbariga ijro 
hokimiyati organlarining tezkor va 
kelishilgan harakatlarini taʼminlash 
maqsadida tashkil etilgan ushbu doi­
miy faoliyat yurituvchi idora faoliyati 
toʻgʻrisida batafsil axborot berdi.

Davomi 4-betda
Davomi 2-betda

Davomi 2-betda



rossiYa ommaviY axborot vositalarida  

NuqtaYi Nazar

YURTIMIzDA IlM-FANgA MUNOSABAT TUBDAN OʻzgARDI. 
AYNI pAYTDA FANlAR AkADeMIYASININg 80 YIllIgINI 
NIShONlASh ARAFASIDAMIz. BARChA INSTITUTlARDA 
ShUNgA BAgʻIShlANgAN kONFeReNSIYAlAR 
OʻTkAzIlMOqDA. OʻzBekISTONNINg OChIqlIk 
SIYOSATI IlM-FAN RIvOJIgA hAM SezIlARlI TAʼSIR 
kOʻRSATMOqDA. IlgARI qOʻShNI DAvlATlAR BIlAN 
hATTO IlM-FAN SOhASIDA hAMkORlIk qIlISh MUShkUl 
MASAlA eDI. hOzIR JUDA kATTA IMkONIYAT BOR.

Muallifning yozishicha, hozirgi oʻta be­
qaror va kelajakni oldindan bashorat qilib 
boʻlmaydigan davrda eng yaqin geografik 
qoʻshnilar oʻrtasidagi doʻstona, chinakam 
sheriklik va oʻzaro manfaatli munosabat­
lar har qanday davlat tashqi siyosatining 
eng muhim elementlaridan biriga aylanib 
bormoqda. Bu, ayniqsa, uzoq yillardan 
buyon yaqin siyosiy, iqtisodiy va madaniy 
aloqalarni saqlab kelayotgan Rossiya va 
Oʻzbekiston kabi davlatlar uchun juda 
muhim.

“Mustaqil Oʻzbekiston uchun bu, bi­
rinchi navbatda, mamlakatning rasmiy 
Toshkent bilan aloqalardan manfaat dor 
barcha davlatlar bilan muvozanatli ham­
korlik siyosati nuqtayi nazaridan muhim 
ahamiyatga ega”, deyiladi maqolada.

Nashrda qayd etilishicha, Oʻzbekis ton 
Prezidentining Rossiyaga soʻnggi tashri­
fi, ayniqsa, samarali boʻlgan. U 2021­yil 
19­noyabrda boʻlib oʻtdi va 18 ta qoʻshma 
hujjat imzolandi. Oʻtgan yilning kuzida 
Rossiya Prezidenti Oʻzbekistonga tashrif 
buyurdi. Natijada Oʻzbekiston va Rossiya 
oʻrtasida keng qamrovli strategik sherik­
lik toʻgʻrisidagi juda muhim deklaratsiya 
imzolandi. Joriy yil 8­may kuni esa Oʻz­
bekiston Prezidenti Gʻalabaning 78 yilli­
giga bagʻishlangan tantanali tadbirlarda 
ishtirok etish doirasida Rossiya Preziden­
ti bilan uchrashuv oʻtkazdi.

Shuningdek, maqolada rasmiy 
 Moskva va Toshkent oʻrtasidagi savdo­ 
iqtisodiy sohadagi ikki tomonlama mu­
nosabatlar, mintaqalararo hamkorlik faol 
rivojlanayotgani alohida  qayd etilgan. 
Madaniy­gumanitar va taʼlim sohasida­
gi aloqalar ham tobora mustahkamlanib 

Yangi tahrirdagi Konstitutsiya qabul 
qilinishi bilan mamlakatimizda barcha 
sohada boʻlayotgan oʻzgarishlarning 
huquqiy asosi yaratildi. Referendum­
da xalqimizning 90 foizdan koʻpi yangi 
tahrirdagi Bosh qonunimizni qoʻllab­quv­
vatlab ovoz berdi. Konstitutsiyamizda 
hayotning juda koʻp jihatlaridagi muam­
molarga munosib yechim topilgan. Dav­
latimiz rahbari Oʻzbekiston huquqiy, ijti­
moiy, dunyo viy davlat degan gʻoyani BMT 
minbaridan turib aytgani barchamizga 
shukuh bagʻish ladi.

Mamlakatimizda barcha sohalar qatori 
ilm­fan, taʼlim tizimida ham sifat oʻzga­
rishlari yuz berdi. Paxta qulligidan qu­
tulganimiz bevosita taʼlim sifatiga ham 
ijobiy taʼsir koʻrsatdi. Deyarli bir asr 
davomida oʻqituvchilar, ziyolilar, ishchi­
lar sen tabrdan dekabrgacha paxta teri­
miga jalb etilardi. Eng achinarlisi, unda 
oʻqituv chilar va bolalar mehnati salmoq­
li oʻrin egallardi. Inson huquqlarining 
bu tarzda poymol etilishi taʼlim sifatiga 
ham salbiy taʼsir koʻrsatmasdan qolmas­
di. Chunki maktab oʻquvchilari birinchi 
chorakda deyarli oʻqimas, dalada paxta 
terimiga jalb etilardi. Talabalik yillarimni 
eslasam, oktabrdan dekabrning oxiriga 
qadar paxta dalasida oʻtgan vaqtim yo­
dimga tushadi. Bu tabiiy holdek, hamma­

bormoqda.  Taʼkidlanishicha, Oʻzbekiston 
Markaziy Osiyoda Rossiyaning 14 ta 
yetakchi oliy oʻquv yurti filiallari ochilgan 
yagona davlatdir.

“Rossiya va Oʻzbekiston 
oʻrtasida turizm 
sohasidagi hamkorlikni 
kengaytirishga alohida 
eʼtibor qaratilmoqda, — 
deya qayd etadi muallif. — 
Oʻtgan yilning mart oyida 
ikki davlat hukumatlari 
oʻrtasida 20 ta qoʻshma 
tadbirni oʻz ichiga olgan, 
sayyohlar oqimini oshirish 
boʻyicha reja imzolangan. 
Natijada joriy yilning 
olti oyida Oʻzbekistonga 
kelgan rossiyalik sayyohlar 
soni oʻtgan yilning shu 
davriga nisbatan 1,9 
barobar oshib, 345 ming 
nafarga yetdi.

Rossiyaning mashhur “Аргументы 
и факты” haftalik gazetasi sahifalarida 
Oʻzbekistonning yoshlarga oid davlat si­
yosatiga bagʻishlangan maqola bosildi.

Unda qayd etilishicha, taraqqiyot 
surʼati oshib, global tahdid va oʻzgarish­
lar jarayoni kuchayib borayotgan hozir­
gi bosqichda Oʻzbekiston oldida turgan 
eng muhim vazifalardan biri yosh avlodni 
toʻgʻri tarbiyalash, yoshlarga oid davlat 
siyosatini samarali amalga oshirishdir. 
“Shu bois, mamlakatda yoshlarning sa­
lomatligi, ijtimoiy ahvoli, taʼlim­tarbiya 
olishi va band ligini taʼminlash, barkamol 
avlod boʻlib voyaga yetishi uchun zarur 
shart­sharoit yaratishga tizimli ravishda 

katta eʼtibor qaratilmoqda. Mamlakatda 
yangi Oʻzbekiston oʻgʻil­qizlarining puxta 
bilim olishi, yetuk kadr boʻlishi borasidagi 
vazifalarni tizimli ravishda amalga oshi­
rish boʻyicha kompleks  chora­tadbirlar 
belgilab olindi”, deya taʼkidlangan mazkur 
maqolada.

 “Аргументы и факты” shuningdek, 
oʻtgan yetti yilda Oʻzbekiston Prezidenti 
Shavkat Mirziyoyevning siyosiy irodasi­
ga asoslangan mustahkam meʼyoriy­
huquqiy baza va bu boradagi 100 dan 
ortiq hujjat asosida yaratilgan keng qam­
rovli tizimli yoshlar strategiyasi xalqaro 
hamjamiyat tomonidan eʼtirof etilayot­
gani hamda yoshlar siyo sati mamlakat 
obroʻsini mus tahkamlayotganini qayd 
etgan.

Gazetada Oʻzbekistonda ijodiy va 
ixtisoslashtirilgan taʼlim muassasalari 
tashkil etilganiga ham eʼti bor qaratgan. 
“Oliy oʻquv yurtlari soni qariyb 3 baro­
bar koʻpaytirilib, 210 taga yetkazildi. 
Maktab bitiruvchilarini oliy oʻquv yurtla­
riga qabul qilish darajasi esa 9 foizdan 
38 foizga oshdi. Oliy taʼlim muassa­
salariga kirish imtihonlarida eng yuqori 
ball toʻplagan 200 nafar yoshga Prezi­
dent grantlari, shuningdek, mamlakat­
dagi xorijiy oliy taʼlim muassasalarining 
bakalavriat bosqichida tahsil olayotgan 
talabalarga Prezident va davlat sti­
pendiyalari ajratildi”, deb yozgan mash­
hur rus bosma nashri.

Davlat oliy taʼlim muassasalari ma­
gistratura bosqichida tahsil olayotgan 
barcha xotin­qizlarning kontrakt toʻlovlari 
davlat byudjeti hisobidan moliyalashtirila­
di, deyi ladi nashrda. Bundan tashqari, 
ilm yoʻlini tanlagan iqtidorli yoshlarni 
qoʻllab­quvvatlash maqsadida dokto­

TAKLIF VA TASHABBUSLAr rO‘yOBI
mintaqadagi ilm-fan rivojiga xizmat qiladi

Shavkat AYUPOV,
Fanlar akademiyasi
Matematika instituti 
direktori, akademik, 
O‘zbekiston Qahramoni

ranturada oʻqish kvotasi ikki barobar oshi­
rilgani bayon qilingan. Natijada soʻnggi 
besh yilda Oʻzbekistonda 187 ayol falsa­
fa doktori (PhD) ilmiy darajasini oldi.

Shuningdek, ushbu materialda tadbir­
korlik sohasida yoshlarni qoʻllab­quvvat­
lash boʻyicha qator loyiha va dasturlar 
amalga oshirilayotgani taʼkidlangan.

“Независимая газета” esa Oʻzbekis­
tonning sayyohlik salohiyati haqidagi ma­
qolani taqdim qildi.

Jurnalist Viktoriya Panfilovaning 
yozishicha, bundan bir necha yil avval 
Oʻzbekiston koʻpchilik ruslar, ayniqsa, so­
biq sovet davrini boshdan kechirmagan­
lar uchun oʻziga xos “terra incognita” edi.

“Ammo prezident 
Shavkat Mirziyoyev 
davlat boshqaruviga 
kelganidan soʻng 
vaziyat tubdan oʻzgara 
boshladi. zamonaviy 
tipdagi pragmatik 
lider toʻgʻri ravishda 
yopiqlik boshqaruv 
hozirgi dunyo haqiqatiga 
toʻgʻri kelmaydi, deb 
hisoblaydi. Bundan kelib 
chiqib, turizm mamlakat 
taraqqiyotining muhim 
elementlaridan biri sifatida 
belgilandi”, deb yozgan u.

Nashrda qayd etilishicha, turizm so­
hasi qator mamlakatlar, jumladan, jahon 
ahamiyatiga molik tarixiy joylarga boy 
Oʻzbekistonning iqtisodiy taraqqiyotida 
muhim oʻrin tutadi.

Muallifga koʻra, Oʻzbekistonda soʻng­
gi besh yilda vaziyat keskin  oʻzgargan. 

Aeroportlar, yoʻllar qurildi va rekonstruk­
siya qilindi, oila viydan tortib xalqaro toi­
fadagi hashamatli minglab yangi meh­
monxonalar paydo boʻldi.

“Natijada bugungi kunda Oʻzbekis­
tonda turizm jadal rivojlanmoqda. Oʻt­
gan yili bu yerga birgina Rossiyadan 
qariyb 570 ming sayyoh kelganini 
aytish kifoya. Bu bir yil oldingiga qa­
raganda uch barobar koʻp. MDHning 
boshqa davlatlaridan ham sayyohlar 
oqimi ortib bormoqda. Boshqa omillar 
qatorida mehmonlarni tinch, doʻs tona 
muhit va mahalliy aholining munosabati 
oʻziga jalb qiladi. Mehmondoʻstlik hami­
sha oʻzbeklarning oʻziga xos xususiyati 
boʻlib kelgan”, deya qayd etgan nashr.

Maqolada ekspertlarning Oʻzbekis­
tonda turizm sohasi rivojlanishi haqida­
gi  fikrlari ham oʻrin olgan.  Bundan  
tashqari, turizm bilan bogʻliq xususiy 
sektorni davlat tomonidan qoʻllab­quv­
vatlash choralari koʻrilayotgani taʼkid­
langan. “Xususan, tur operatorlar va 
avia tashuvchilarning Samarqand, Bux­
oro va Urganch xalqaro aeroportlariga 
xorijiy davlatlardan charter reyslarni 
tashkil etish xarajatlarining bir qismi 
qoplanadi, — deb yozadi muxbir. — 
Shuningdek, balandligi kamida besh 
qavatli yangi mehmonxonalar qurish 
va jihozlash uchun investorlar xarajat­
larining bir qismini qoplash tizimi joriy 
etilmoqda. Olis va borish qi yin boʻlgan 
hududlardagi kemping egalari va safar 
turizmi tashkilotchilariga soliq imtiyo­
zlari beriladi”.

Nashrda joriy yil oktabr oyida BMT 
 Jahon sayyohlik tashkiloti (UNWTO) 
Bosh Assambleyasining 25­yubiley ses­
siyasi Oʻzbekistonda ilk bor boʻlib oʻtishi 

maʼlum qilingan. Unda dunyoning 160 ga 
yaqin  davlatidan turizm sohasida faoliyat 
yurituvchi rasmiy organlar, xalqaro tash­
kilotlar rahbarlari, turizm biznesi vakillari 
ishtirok etadi. Bundan tashqari, Oʻz­
bekiston UNWTO Ijroiya kengashining 
2023­2027­yillarga moʻljallangan Vako­
latlar boʻyicha qoʻmitasi aʼzoligiga qabul 
qilindi.

“Bu respublika zimmasiga 
BMTning ushbu muhim 
boʻlinmasi Ijroiya 
kengashi tomonidan qabul 
qilingan muhim qaror va 
hujjatlarning haqiqiyligi 
hamda prinsiplariga rioya 
etilishini nazorat qilish 
vakolati yuklanganini 
anglatadi. Oʻz navbatida, 
bu mamlakatning xalqaro 
maydondagi mustahkam 
oʻrni va nufuzi tobora 
yuksalib borayotganidan 
dalolat beradi”, deb yozadi 
muallif.

Jurnalist mutaxassislarning fik riga 
qoʻshilgan holda, turizm Oʻzbekiston iqti­
sodiyotining drayveriga aylanishi mum­
kinligini alohida urgʻulagan.

“Sayyohlik sohasidagi taraqqiyot tur­
dosh tarmoqlar rivojlanishini taqozo etadi 
va yuqori multiplikativ effektga ega boʻl­
gan daromadlarni oshirishga xizmat qila­
di. Turizm yangi ish oʻrinlari yaratishda 
ham muhim omil hisoblanadi”, — deyiladi 
 “Независимая газета”da bosilgan ma­
qolada.

“Dunyo” AA
Moskva

O‘ZBEKISTON BILAN ALOQALAr yANAdA 
MUSTAHKAMLANIB BOrAVErAdI

miz shunga oʻrganib qolgan edik. “Oʻqish 
boʻlmaydi, paxta terimiga ketamiz, keyin 
oʻqishni yanvardan boshlaymiz”, degan 
fikr yoshlarning miyasiga singib qolgandi. 
Oʻqishga munosabat shunday boʻlardi. 
Taʼlim sifatiga eng katta zarar yetkazadi­
gan omil paxta qulligi edi. Biz ana shun­
dan qutuldik. Bugun maktab oʻquvchilari, 
oʻqituvchi, ziyo lilarning hech biri paxta 
terimiga chiqmaydi. Qisqa muddatda 
maj buriy mehnatga barham berish mum­
kin ekan­ku. Yigʻilishda davlatimiz rahbari 
bu tajribani boshqa davlatlar ham oʻrgan­
sa boʻladi, degan gʻoyani ilgari surdi.

Jamiyat rivoji asosida sifatli taʼlim 
yotadi. Oʻqitish sifati oshishi kadrlar ma­
salasiga ham yechim boʻladi. Bu borada 
Oʻzbekistonda qilinayotgan ishlar xusu­
sida soʻz yuritarkan, davlatimiz rahbari 
erishilgan natijalarga alohida toʻxtaldi. 
Ilgari 21 foiz bola maktabgacha taʼlim 

tashkilotlariga borgan boʻlsa, hozir ular 
70 foizdan ortiq. Maktab bitiruvchilaridan 
9 foizining oliy taʼlim olishga imkoniyati 
yetgan boʻlsa, bugun 38 foizga chiqdi. 
2030­yilga borib, maktabgacha yoshda 
boʻlgan barcha bolalar  MTTga qatnashi 
mumkin. Prezidentimiz BMT Bosh As­
sambleyasida maktabni bitirayotgan 
har ikki oʻquvchining biri oliy taʼlim olishi 
uchun imkoniyati yaratiladi, dedi. Ayni 
paytda bu rejalarning aksariyati amalga 
oshirib kelinmoqda. Bir qancha yangi 
OTMlar ochildi. Oliy taʼlim muassasalari­
ga akademik va moliyaviy erkinlik berildi. 
Hozir eng asosiy vazifa — taʼlim sifatini 
oshirish.

Bugun oldimizda kadrlar muammosi 
ham turibdi. Chunki davlat OTMlaridan 
nodavlat oliygohlarga oʻtib ketayotgan 
oʻqituvchilar soni koʻp. Natijada peda­
goglar tanqisligi kuzatilayotir. Bu, albat­
ta, sifatli taʼlimni amalga oshirishga im­
kon bermayapti. Prezident taʼlim muas­
sasalari, ixtisoslashtirilgan maktablar, 
“Yangi Oʻzbekiston” universiteti hamda 
xorijdagi nufuzli OTMlarning filiali tash­
kil etilgani bu muammoga yechim boʻli­
shi, taʼlim sifatini oshirishga katta yor­
dam berishiga umid qilinmoqda. Zero, 
ularda zamonaviy, bilimli, salohiyatli 
yoshlar — kelajak avlod kadrlari tahsil 
olmoqda.

Taʼlim — juda nozik soha. Uni izdan 
chiqarish qiyin emas. Qayta izga solish 
esa juda katta mehnat va vaqt talab qila­
di. Oʻqitish jarayoniga hadeb oʻzgartirish 
kiritaverish ham oʻzini oqlamaydi. Chunki 
oʻqituvchilar bitta dasturga oʻrganmasdan 
boshqa oʻzgarishga koʻnikishi qiyin boʻladi. 
Yoki darsliklar masalasida gapiradigan boʻl­
sak, matematika sohasidagi barcha dars­
liklarni sinovdan oʻtkazish ins titutimizga 
topshirilgan. Biz 1­4­sinf darsliklarini koʻrib 
berdik. Xalqaro tashkilot yordamida yana 
bir darslik yaratildi. Hozir u ham taqriz qilin­
yapti. Bunga ehtiyotkorlik, alohida eʼtibor 
bilan yondashish talab  etilyapti.

Sammitda yoshlar masalasiga ham 
eʼtibor qaratildi. Hamma uchun ochiq va 
sifatli taʼlim kambagʻallikka barham be­
rish, xalq farovonligini oshirish va barqa­
ror iqtisodiy oʻsishga erishishning eng 
samarali omili ekani qayd etildi. Mam­
lakatimiz aholisining deyarli yarmidan 
koʻprogʻini yoshlar tashkil etadi. Shu­
ningdek, Markaziy Osiyo uchun yoshlar 
va  ularning salohiyati roʻyobga chiqishi 

masalasi, ayniqsa, dolzarb ahamiyatga 
ega. Ushbu sohada hamkorlikni kuchay­
tirish maqsadida yaqinda mintaqamiz 
davlatlari tomonidan Yoshlar siyosati­
ning umumiy yoʻnalishlari haqidagi bitim 
imzolangani taʼkidlandi.

Yoshlar bilan bogʻliq yana bir masala 
— gender tenglik. Bu borada ham tizimli 
ishlar qilinmoqda. Jumladan, oʻtgan yili 
oliy taʼlim muassasalariga qabul qilin­
ganlarning 49 foizi ayol­qizlar ekani yoki 
davlat boshqaruvida ularning ulushi 35 
foizga yetgani alohida eʼtibordan dalolat 
beradi. Nima uchun xotin­qizlarning jami­
yatdagi oʻrniga bu darajada katta eʼtibor 
qaratilmoqda, degan haqli savol tugʻiladi. 
Chunki ayol ilmli boʻlsa, millat ilmli boʻladi. 
Yetuk, salo hiyatli farzandlarni oʻqimishli 
onalar voyaga yetkazadi. Shu bois, ular 
uchun barcha imkoniyat yaratilmoqda. 
Xotin­ qizlarning magistraturada, grant 
asosida tahsil olishi ana shunday eʼtibor 
va gʻamxoʻrlikning ifodasidir.

Zaminimiz Muhammad Xorazmiy, 
Abu Rayhon Beruniy, Abu Ali ibn Sino, 

Imom Buxoriy, Mirzo Ulugʻbek, Zahirid­
din Muhammad Bobur kabi allomalarga 
vatan boʻlgan. Davlatimiz rahbari buyuk 
olimlarning boy merosini oʻrganish, is­
lomning asl insonparvarlik mohiyatini 
chuqur ochib berish maqsadida 2024­yil 
Oʻzbekis tonda “Islom — tinchlik va ezgu­
lik dini” mavzusida xalqaro konferensiya 
oʻtkazish tashabbusini ilgari surdi. Zero, 
islom oʻz davrida butun insoniyatga yan­
gi­yangi bilimlar bergan.

Yurtimizda ilm­fanga munosabat tub­
dan oʻzgardi. Ayni paytda Fanlar aka­
demiyasining 80 yilligini nishonlash 
arafasi damiz. Barcha institutlarda shunga 
bagʻishlangan konferensiyalar oʻtkazil­
moqda. Oʻzbekistonning ochiqlik siyosati 
ilm­fan rivojiga ham sezilarli taʼsir koʻrsat­
moqda. Ilgari qoʻshni davlatlar bilan hatto 
ilm­fan sohasida hamkorlik qilish mushkul 
masala edi. Hozir juda katta imkoniyat bor.

Kuni kecha Samarqandda buyuk allo­
ma Ali Qushchining 620 yilligiga bagʻish­
langan konferensiya oʻtkazildi. Mirzo 
Ulugʻbekni dunyoga tanitgan shogirdi Ali 
Qushchidir. Mirzo Ulugʻbek vafotidan ke­
yin Turkiyada — Ayo Sofiyada ustozining 
ishini davom ettirgan. Asarlarini boshqa 
tillarga tarjima qilib, butun dunyoga tanit­
gan.

Ayni paytda Xitoy, Markaziy Osiyo 
matematiklar forumini oʻtkazishga 
tayyorgarlik koʻryapmiz. Qozogʻiston, 
Qirgʻiziston, Tojikiston, Xitoydan kela­
digan matematik olimlar, akademiklar 
institutimizda jamlanadi. Bu ham ochiq­
lik siyosatining mevasi. Ilgari bunday 
imkoniyat qayda edi, deysiz. Yaratilgan 
shart­sharoit ana shunday katta anju­
manlarga mezbonlik qilishga zamin ho­
zirladi. Matematika institutining Preziden­
timiz tashabbusi bilan barpo etilgan 
hozirgi binosi havas qilsa arzigulik. Bu 
imkoniyatlarning barchasi ilm­fanga qa­
ratilgan eʼtibor mahsulidir.

Bir soʻz bilan aytganda, Preziden­
timizning BMT Bosh Assambleyasi 
78­sessiyasida bildirgan taklif va tashab­
buslari Markaziy Osiyoda taʼlim, ilm­fan 
va boshqa sohalarning rivojiga munosib 
hissa qoʻshadi.

keksalar haftaligi

“Keksalik sarhisob davri, deb bejiz aytish-
mas ekan. Bu pallada oʻz hayot yoʻlingiz bilan 
birga Vataningiz, xalqingizning ham kechasi 
va bugunini taqqoslaysiz”. Qibray tumanida ya­
shovchi faxriy jurnalist Nigʻmatilla Qayumov fikrla­
rini bunday bayon qildi:

— Bir paytlar yosh boʻlganmiz, togʻni ursa 
talqon qiladigan kuchimiz bor edi. Mehnat qildik, 

Jamiyatimizda ana shu qadriyatiy 
anʼana ming yillar osha yashovchanligi­
ni saqlab kelmoqda. Nuroniylar duosini 
 olish, suhbatidan bahramand boʻlish, ha­
yot yoʻlidan saboq chiqarish xalqimizga 
xos xususiyat.

“Qarisi bor uyning parisi bor” hikmati 
ham shu hayotiy qarashlarimiz va asriy 
eʼtiqodimiz mahsulidir. Koʻpni koʻrgan, 
hayotning oqu qorasini tanigan, tajriba­
li, oqil va dono keksalar bor uyda fayz­u 
baraka, toʻkin dasturxon, totuvlik va xotir­
jamlik boʻladi. Keksalari eʼzozlangan, 
qadr langan, izzat­hurmat qilingan jami­
yatda esa tinch lik­osoyishtalik, taraqqi­
yot, farovon hayot qaror topadi. Bu haqda 
Paygʻambarimiz Muhammad Alayhissa­
lom bunday marhamat qilganlar: “Agar 
oralaringizda munkillagan qariyalar, 

Shayx Muhammad Sodiq 
Muhammad Yusuf “keksalarni 
eʼzozlash” kitobida bunday 
yozgan: “qariyalarni ikrom 
qilish haqidagi maʼno juda ham 
keng koʻlamdagi maʼnodir. 
Bunga izzat-ikromning barcha 
turlari kiradi. keksalarni 
eʼzozlash ijtimoiy, iqtisodiy, 
tibbiy, badaniy va boshqa 
sohalarda namoyon boʻladi”. 
Yana aytadiki: “keksalarni va 
oʻzidan kattalarni ehtirom qilish 
oʻz qadr-qiymatini bilgan har 
bir jamiyatning eng ahamiyatli 
qadriyatlaridan biri hisoblanadi. 
Bu qadriyatlar ularga amal 
qilgan jamiyatlarda oʻziga 
munosib oliymaqom joy oladi. 
Mazkur jamiyatlarda har bir 
inson keksalarni eʼzozlash 
boʻyicha oʻzining masʼuliyatini 
yaxshi biladi va bajaradi. Ana 
shunda har bir ish va shaxs oʻz 
oʻrnini topadi”.

oʻtlab yurgan jonzotlar va emizikli 
 chaqaloqlar boʻlmaganda edi, boshin-
gizga balolar oqib kelardi”.

Shunday ekan, yurtimizda nuroniy­
larning ijtimoiy himoyasini kuchaytirish, 
jamiyatdagi islohotlarda faol ligini oshi­
rish, sogʻligʻini asrash va umrini uzayti­
rish uchun barcha shart­sharoit yarati­
layotgani, bu jihatlar davlat siyosatining 
ustuvor yoʻnalishlaridan biriga aylangani 
zamirida ham katta hikmat borligini ang­
lash mushkul emas. Zero, bu borada 
keyingi yillarda oʻndan ortiq qonun hujjati 
qabul qilinib, keksalarning hayotdan rozi 
va minnatdor boʻlib yashashi uchun keng 
koʻlamli ishlar amalga oshirilmoqda.

Vazirlar Mahkamasining “Keksa avlod 
vakillarining jamiyatdagi oʻrni va ijtimoiy 
faolligini yanada oshirish chora­tadbirlari 
toʻgʻrisida”gi qaroriga asosan, 2019­yildan 
buyon yurtimizda har yili oktabr oyining ilk 
haftasida “Keksalar haftaligi” oʻtkazilishi 
anʼana tusini oldi. Joriy yilda ham hafta­
lik doirasidagi tadbirlar mamlakatimizning 
barcha hududlarida koʻtarinki ruhda 
oʻtayotganiga guvoh boʻlib turibmiz.

Haftalik doirasida keksalarni  eʼzozlash, 
nuroniylarimizga yuksak hurmat­ehtirom 
koʻrsatish, sogʻlomlashtirish, yolgʻiz ya­
shaydigan, oʻzgalar koʻmagiga muhtoj 
faxriylarni ijtimoiy himoyalash va har to­
monlama qoʻllab­quvvatlashga qaratilgan 
koʻplab tadbirlar tashkil etilmoqda. 

Bugun Oʻzbekistonda pensiya yoshi­
dagi 3 milliondan koʻproq faxriy bor. 
Ularni eʼzozlash va qoʻllab­quvvatlash 
barobarida hayot tajribasi, pandu oʻgitlari 
bilan yosh avlodda mehr­oqibat tuygʻu­
larini uygʻotish, yigit­qizlarni milliy qadri­
yatlarga hurmat va vatanparvarlik ruhi­
da tarbiyalash, foydali ilm hamda hunar 
egallashga chorlash ishlari ham samarali 
yoʻlga qoʻyilgan.

Bu kabi xayrli va ezgu amallar natijasi­
da birgina oʻtgan yilning oʻzida profilaktik 
hisobda turgan 155 mingga yaqin yosh 
sogʻlom turmush tarziga qaytarildi. Shu­
ningdek, 22 mingdan ortiq oila ajrashib 
ketishining oldi olinib, 3 mingdan ortiq 
notinch oilani yarashtirishga erishildi.

Prezidentimizning 2023­yil 11­mart­
dagi “Keksa avlod vakillarini har tomon­
lama qoʻllab­quvvatlash hamda ularning 

ijtimoiy faolligini oshirishga doir qoʻshim­
cha chora­tadbirlar toʻgʻrisida”gi qarori bu 
boradagi ishlarda muhim dasturulamal 
boʻlmoqda. Ushbu qaror asosida keksa­
larni ijtimoiy himoyalash, qoʻllab­quvvat­
lash, sogʻlomlashtirishga oid ishlar izchil 
davom ettirilyapti. 

Qarorda keksa avlod vakillarining 
ijtimoiy faolligini oshirish masalasiga 
ham alohida eʼtibor qaratilgan. Uning 

“Yaxshilikning umri boqiy, uni soʻz bilan taʼriflab, 
qarich bilan oʻlchab boʻlmaydi: cheksiz­chegarasiz. 
Ayniqsa, kutilmagan vaqtda qilingan yaxshilik, ezgu 
amal insonni yuksaltiradi, yoddan chiqmaydi”. Bu — 
jizzaxlik nuroniy Zikrillo Shukrullayevning xulosasi.

Joriy yil ramazon oyida barcha hududlardan 
yurtdoshlarimiz — nuroniylar, ehtiyoj mandlar, no­
gironligi boʻlgan fuqarolar davlatimiz koʻmagi bilan 
umra safariga yuborildi. Bu safar tufayli koʻplab in­
sonlarning ushalmasdek koʻringan orzulari, ezgu 
niyatlari amalga oshgani rost. Necha yillar davo­
mida umra ziyoratini niyat qilgan, biroq imkon 
topa olmagan ehtiyojmand yurtdoshlarimiz davlat 
koʻmagi bilan niyatiga yetdi. Ularning safida jiz­
zaxlik 71 yoshli Zikrillo Shukrullayev ham bor.

Zikrillo ota koʻp yillar xalq taʼlimi sohasida mehnat 
qilib, yosh avlodga bilim bergan, elu yurtga xizmati 
singgan. Umr yoʻldoshi Muslimaxon aya bilan sakkiz 
farzandni halol mehnati ortidan katta qilib, elga 
qoʻshdi.

— Mehnat faoliyatimni Gʻallaorol tumanida bosh­
laganman, — deydi suhbatdoshimiz. — Dastlab rus 
tili fanidan qishloq bolalariga saboq berdim, keyin 
Jizzax davlat pedagogika institutida tahsil olib, ingliz 
tilidan oʻqituvchilik qildim. Kasbimiz ortidan yurtda 
obroʻ qozondik, oʻgʻil­qizlarimizni oyoqqa qoʻydik. 
Biroq toʻsatdan kelgan xastalik kasbimni davom et­
tirishga qoʻymadi. Oʻqituvchilik — masʼuliyatli kasb. 
Gap mamlakat va millat kelajagi boʻlmish oʻquvchi­
lar ustida borar ekan, ularga shunchaki taʼlim berish, 
oʻz ustimda ishlamay maktabga shunchaki borib­ke­
lib dars oʻtish tabiatimga yot boʻlgani uchun ishdan 
ketdim. Xastalik yengib qoʻydi, nainki, pedagoglik 
qildim, boshqa bir ish yoki faoliyat bilan shugʻulla­
nishga ham yoʻl bermadi. II guruh nogironiman.

Zikrillo otaning farzandlari esli­hushli chiqdi, bari 
el­yurt xizmatida. Bir oʻgʻli —  Hasanxon xizmat va­
qtida halok boʻldi. Otaning ruhi siniqqan boʻlsa­da, 
hech kimga sezdirmadi. Tashvishlarni, qiyinchiliklar­
ni mardona yengib oʻtishda farzandlariga, mahalla 
ahliga ibrat boʻldi.

Bugun Sharof Rashidov tumanidagi nuroniylar 
safida Zikrillo otaning ham alohida oʻrni bor. Ayniq­
sa, Uchtepa mahallasidagi toʻy­hasham, turli maro­
simlarga bosh­qosh. Yoshlar otaning duosini olay, 
deydi. 

El­ulus ichida yurgan Zikrillo ota bir necha yildan 
buyon haj va umra amallarini bajarishni niyat qilib 
yurardi. Katta roʻzgʻoridan orttirib, bu niyatini roʻyob­
ga chiqarishning imkoni boʻlmasa­da, ulugʻ safarlar­
ga borib kelgan mahalladoshlarini koʻrganida, “Meni 
ham shunday kunlarga yetkazsin”, degan xolis duo, 
chin havas koʻnglida boʻldi. Duo va ixlosda gap koʻp 
ekan­da. Qarangki, davlatimiz rahbarining tashab­
busi bilan 71 yoshida umra safarini ado etish sao­
datiga erishdi.

— Oʻsha paytdagi holatimni oʻzim bilaman, tilga 
chiqarib tasvirlab bera olmayman, — deya hikoya­
sini davom ettiradi Zikrillo ota. — Hech kutilmaganda 
muborak safarga otlanishim zarurligi haqidagi muj­
dadan oʻzimni qoʻyishga joy topolmay qoldim. Esim­
da, 3­mart edi. Tuman  hokimligidan telefon boʻldi. 
“Sizga xushxabarimiz bor, umra safariga boryapsiz”, 

“Keksalik haqida oʻylayversam, belimdan 
mador, koʻzimdan nur ketadi. Aslida odamni qa-
rilik haqidagi oʻy qaritadi, quvvatini olib qoʻya-
di. Shuning uchun hali  ammangnikiga, hali 
Risolat enangnikiga yoʻl tortaman. Saksondan 
oshsam ham tomorqa oralayman. Ermak-da, 
oʻyimni oladi...”, derdi buvim rahmatli. U paytlar 
bola shuurim bilan bu gapning magʻzini chaqma­
ganman. Bugun keksa otaxonu onaxonlar bilan 
suhbatlashib, ular ning hamisha eʼzoz­u eʼtiborda 
yurishini kuzatib, buvimlarning avlodiga oson boʻl­
maganini tushunaman.

Ular oʻz kunini oʻzi koʻrib, yashab oʻtdi. Faqat 
mehnat qildi. Qoʻshni qishloqqa mehmonga bo­
rish ular uchun bir safar boʻlardi. Umra yoki haj 
ziyorati haqida gapirganlarini hech eslolmayman. 
Bu dunyoda shunday muqaddas joylar borligini 
bilardi xolos, ziyoratga borib kelgan bir hamqish­
logʻimizning hikoyalarini bizga ham qayta­qayta 
soʻzlab zerikmas edi. Davlat tomonidan ziyoratga 
olib borildi, holidan xabar olindi, maktab yoki uni­
versitetda keksalar va yoshlar uchrashuvi tashkil 
etildi, ular uchun bayram dasturxoni yozildi, de­
gan gaplarni bilmadi.

Bugun­chi?! Prezidentimizning hududlarga 
tashrifi nuroniylarsiz oʻtmaydi. Albatta, ular bilan 
suhbatlashib, taklif va muammolar soʻraladi. Keksa 
avlod vakillariga ehtirom koʻrsatiladi. Tadbiru maro­
simlarning boshida ular — duogoʻy, maslahatgoʻy.

deyishdi. Gap nimadaligini tushunmay bir oz turib 
qoldim, chunki umraga borishga ariza bermaganman. 

— Ariza bermasangiz ham borasiz, — dedi tele­
fondagi suhbatdoshim. Men esa mablagʻim yoʻqligi­
ni qatʼiy taʼkidladim.

— Hech qanday mablagʻ kerak emas. Bu — 
Prezidentimizning sizga sovgʻasi. Davlatimiz to­
monidan muqaddas safarga yuborilyapsiz...

Jiddaga qoʻndik, davlatimiz ramzi — bayrogʻimiz 
tasviri tushirilgan avtobuslar bizni kutib turar edi. Ish­
chi guruh shakllantirilibdi. Bu manzara odamga kuch 
berar ekan, beixtiyor gʻururlanib ketarkansiz. Har 
qadamda shukronalik hissi bilan ibodatlarni ado et­
dik. Shu voqeadan soʻng hazrat Alisher  Navoiyning 
bir bayti bot­bot tilimda aylanadi:

“Muruvvat barcha bermakdur, yemak yoʻq,
Futuvvat barcha qilmakdur, demak yoʻq”.
Inson quvonsa, minnatdor boʻlsa, ruhi tiniqadi, 

koʻngli oʻsadi. Zikrillo otaning ham quvonchdan koʻz­
lari yoshlanadi. Bu ishga bosh qoʻshganlarni duo 
qiladi. Yurtimizda inson qadri yuksalayotganidan 
quvonadi. Ramazon oyida davlatning eng maqbul 
hadyasi boʻlganini taʼkidlaydi.

— Davlatimiz sharoit yaratmasa, men kabi 
necha­necha odamlar qalbida umra yoki haj ziyo rati 
kabi ezgu amalni bajarish armon boʻlib qolaverardi. 
 Oʻsha yerda davlatimizga boʻlgan hurmatni koʻrdik. 
Oʻzbekis tonimizning obroʻsi haqida tasavvur hosil qil­
dik. Ingliz tilini bilganim ham juda qoʻl keldi­da. Chet 
ellik ziyo ratchilar bilan suhbatlashdik. Mehmonxona­
da xorijlik larning yurtimiz haqidagi fikrlarini eshitdim. 
Sudanlik ikki kishi bilan suhbatlasharkanmiz, ular 
bizga havas qilishini, oʻzbek zaminidan buyuk mu­
haddislar, ulamolar chiqqanini, bugun bizning yurtda 
amalga oshirilayotgan savob ishlar haqida koʻp oʻqi­
ganini aytdi. Bundan juda faxrlandim. 

Bugun Zikrillo Shukrullayev kabi koʻplab ehtiyoj­
mand yurtdoshlarimiz koʻngli davlatimiz koʻmagidan 
fayziyob, hayoti farovonlikka yuz tutayotir. Eʼtibor­
dan ruhlangan nuroniy otaxonu onaxonlar elga ka­
marbasta, oʻz tajribasiyu oʻgitlari bilan mahalla yosh­
lariga ibrat boʻlayotir.

Surxondaryolik 91 yoshli Gulnora momo oʻtgan 
umriga bir qur nazar solar ekan, yetkazgan kunlari­
ga shukrona keltiradi. 

— Esimni togʻ­u toshlar orasida tanidim. Otam 
urush dan qaytmagach, biz bir etak bola momom­
ning eshigida ulgʻaydik, — deya hikoya qiladi Gulnora 
momo Zayniyeva. — Boʻy yetib, Sangardakka kelin 

boʻldim. Toʻyning ertasigayoq dalaga haydashdi, pax­
ta terasizlar, dedi. “Yoʻq, men yangi kelinman, bir­ik­
ki kun bu uyga koʻnikay, qaynota­qaynona xizmatini 
qilay”, deb boʻlmasdi. Ogʻir zamonlar edi. Indamay 
tugunimizni koʻtarib dalaga otlandik. Bir kapa tiklab, 
 oʻsha yerda kun koʻrdik. Erta bahorda tuproqning 
nami qochmay dalaga ketamiz, to yer muzlaguncha 
oʻsha yerda ishlaymiz. Chopiq qilamiz, goʻza chilpiy­
miz, qurt teramiz, paxta teramiz... Paxtaning ishi koʻp. 
Terimchi edim, toza terardim. Kimoʻzarda tergan pax­
tam tarozi toshini bosib qoʻyardi. Biroq umrimizni pax­
ta sob qildi. Kuchimizni oldi.

Toʻqqiz farzand koʻrdik. Hech biri bizni uyaltirma­
di, esi­hushi joyida boʻldi. Oʻqidi, hunar oʻrgandi. Be­
kor yurmadi. Bugun farzandlar, nevara­yu evaralar 
ardogʻida keksalik gashtini sur yapman. Bayram 
boʻladimi, boshqa kunmi, mahalladan, hokimlikdan 
yoʻqlab keluvchilar koʻp. Hol soʻraydi, duo oladi.

Meni quvontirgani, nevaralar, evaralar ham 
 tirishqoq. Qoʻliga kitob­daftarini koʻtarib hali u dars­
ga chopadi, hali bunisiga. Bu orada uy ishlariga 
ham ulguradi. Biz paxta­paxta deya veribmiz­u, bo­
lalarga qaramabmiz. Ularning sogʻligʻiga, oʻqishiga 
jiddiy eʼtibor bermabmiz. U zamonlar shunday edi­
da... Bugungi davr bosh qacha. Koʻrsatgan kunlari­
ga shukr.

2019­yil muborak haj safarini ado qildim. Davlat­
mandligimdan quvonaman. Elu yurtni, mahalla­koʻyni, 
avlodlarimizni birma­bir duo qilib oʻtiraman.

el­u yurt manfaati yoʻlida qoʻldan  kelgancha qalam 
tebratdik. Jurnalistlik kasbi ortidan farzandlarim­
ni ulgʻaytirdim, oʻqitdim. Bugun ularning barchasi 
jamiyatda oʻz yoʻlini topgan. 

Kasbim taqozosi tufaylimi, bilmadim, yosh­
ligimizdagi nuroniylar bilan oʻzimni koʻp solishti­
raman. Bugun nuroniylarni keksa deb boʻlmaydi, 
ular faqat oila va mahallada emas, barcha jabhada 
faol. Mana, birgina misol, 83 yoshimda ham tetik­
man, bardamman, gazeta uchun intervyu beryap­
man.  

Koʻplab nashrlarda faoliyat yuritganman. 
Sanab bersam, shu roʻyxatning oʻzi sahifa boʻladi. 
Shuningdek, muayyan muddat Rossiyaning nufuz­
li nashrlarida ham ishladim. Asosiy faoliyatim ziyo 
tarqatish, ziyolilar orasida yurish bilan bogʻliqligi 
uchun farzandlarim ham shu muhitda ulgʻaydi.

Nevaralarim ota­onalari izidan bordi, ilmni 
mahkam tutdi. Ularning erishayotgan natijalari 
gʻayratimni oshirib, yigitlik chogʻlarimga qaytar­
gandek boʻladi. Bularda bor imkoniyatlar bizning 
ham yoshligimizda boʻlganida edi, deyman...

Bu yoqda farzandlar eʼtibori, boshqa yoqda 
davlatimiz tomonidan biz — nuroniylarga koʻrsa­
tilayotgan ehtiromdan quvonamiz, yasharamiz. 
Insonning qadr topishi, eʼzozlanishi mana shu­da. 

Mana, hozir Toshkent shahridagi “Nuroniy” 
dam olish maskanidaman. Yaratilgan yaxshi 
sharoitlar sabab takror­takror  kelgisi kelavera­

di kishining. Xushmuomalalik, tozalik… ham­
ma­hammasi joyida. Bu yerga koʻplab nuroniy­
lar davlatimiz tomonidan beriladigan yoʻllanma 
orqali keladi. Keksalarga berilayotgan bunday 
eʼtibor bizni xursand qiladi. “Nuroniy”ga kelgan 
keksa borki, uyiga yashnab, yosharib qaytadi. 
Chunki ruhiy quvvatda gap koʻp.

Hukumatimizning gʻamxoʻrligini koʻrib, farzand­
larimiz ardogʻida ekanimizni his qilib, “Bizga chi­
royli keksalik nasib etdi”, deya quvonaman. Har 
kim ham keksalik gashtini surib yursin, deb bejiz 
aytishmas ekan­da avvalgilar. 

Nevaralarimga yoshlik davrlarimizni tez­tez 
hikoya qilib beraman. Ular bu hikoyalarni eshi­
tib, hayratlanadi. Ishonishni ham, ishonmaslikni 
ham bilmaydi. Chunki u hayotni yashamagan 
odamga bu gaplar ertakday tuyulishi bor gap. 
“Bobo, qanday yashagansizlar u davrlarda?” 
deb soʻrayveradi.

Farzandlarimga koʻp taʼkidlayman — bunday 
imkoniyatlarning qadriga yetish kerak, “maqsadim 
qatʼiy, oʻqiyman, izlanaman”, degan odamga ham­
ma sharoit yetarli. Foydalanilmagan imkoniyatning 
ham javobi bor, uvol qilmaslik kerak, foydalani­
nglar deyman.

“Yangi O‘zbekiston” muxbirlari 
Bashorat YUNUSOVA, 

Jonibek ALIJONOV tayyorladi.

Futuvvat – barcha qilmakdur, 
demak yo‘q

Shu kunlarni ko‘rsatganiga shukr!

Bugungi imkoniyatlar bizning yoshligimizda
     ham bo‘lganida edi...

nuroniylar esa hududlardagi barcha 
taʼlim muassasalariga jalb etilyapti.

Shuningdek, oilalardagi ahillik, tinchlik 
va osoyishtalikni taʼminlash maqsadida 
“Nuroniy har bir oilaga  masʼul” loyiha­
si amalga oshirilmoqda. Uning asosida 
muammoli oilalarning har biriga “Keksa­
lar maslahati” guruhlarining bir nafardan 
aʼzosi biriktirilishi belgilangan. Bu ish­
larda jonkuyarlik koʻrsatgan nuroniylar 
“Nuroniy” jamgʻarmasi mablagʻlari hiso­
bidan muntazam ravishda ragʻbatlantirib 
boriladi.

Imkoniyati cheklangan fuqarolar va 
yakka­yolgʻiz nuroniylarga koʻrsatilayot­
gan tibbiy­ijtimoiy yordam darajasi va si­
fati keskin yaxshilandi, muhtoj keksalar, 
nogironlarni sifatli yordamchi va texnik 
reabilitatsiya vositalari bilan taʼminlash 
darajasi oshdi, sogʻlomlashtirish va davo­
lash muassasalari moddiy­texnik bazasi 
mustahkamlandi. Oʻzgalar parvarishiga 
muhtoj yolgʻiz keksalarni har yili bir ma­
rotaba “Nuroniy” jamgʻarmasi mablagʻlari 
hisobidan sanatoriylarda bepul sogʻlom­
lashtirish yoʻlga qoʻyildi. Keksalar ga 
davlat teatrlari va muzeylariga bepul 
chipta berilyapti, ular jismoniy tarbiya 
va sport yoʻnalishidagi muassasalarda 
sport bilan shugʻullanishi uchun sharoit 
yaratilmoqda. Nuroniylar, xususan, urush 
va mehnat faxriylari tarixiy shaharlar va 
muqaddas qadamjolarga tez­tez sayohat 
va ziyoratga borib turibdi.

Fransuz adibi, faylasuf F.Volterning 
hikmaticha, qarilik ranj, ammo no-
limagan odamga u fuqarodir. Bugun 
mamlakatimiz nuroniylari siymosida ana 
shu qutlugʻ hodisa sinoa tini uchratasiz. 
Chunki keksa avlod vakillari bugungi is­
lohotlar quvvatidan bahramand boʻlyapti. 
Oʻzlari, farzandlari va nevaralari hayotida 
boʻlayotgan oʻzgarishlar, yangilanishlar 
shukuhidan minnatdor. Shu tariqa yurt­
doshlarimiz hayotida shukronalik hissi 
mustahkamlanib bormoqda.

Bahor XIDIROVA,
“Yangi O‘zbekiston” muxbiri

QARILIK RANJ, AmmO NOLImAgAN 
ODAmgA U FUQARODIR

asosida “Bir nuroniy oʻn yoshga masʼul” 
tamo yiliga muvofiq, mahallalardagi 
yoshlar yetakchilari “Keksalar masla­
hati” guruhlari bilan birgalikda shakllan­
tirilgan roʻyxatlar asosida uyushmagan 
va muammoli oʻn nafar yosh har bir ma­
halladagi faol nuroniylarga biriktirilmoq­
da. Bundan tashqari, boy hayotiy tajri­
baga ega ziyoli, hunarmand, tadbirkor, 
fermer va boshqa soha vakillari boʻlgan 

32023-yil 7-oktabr, 206-sonYANGI O‘ZBEKISTON Davr nafasi



7-oktabr – xalqaro paxta kuNi

Ana shundan buyon har yili bu sana 
Xalqaro paxta kuni sifatida keng nishon­
lab kelinadi. Shu kuni oʻtkaziladigan tad­
birlar paxtachilikda seleksiya va agrotex­
nologiyalarni hamda sohaning qayta ish­
lash sanoatini takomillashtirishga inno­
vatsion texnologiyalarni keng joriy qilish, 
ilmiy­amaliy tadqiqotlar va ishlanmalarni 
qoʻllab­quvvatlash, xalqaro hamkorlikni 
yanada rivojlantirish kabi koʻplab amaliy 
choralarni belgilashga qaratiladi.

Paxtachilik dunyo iqtisodiyotining 
muhim sohalaridan biri. Mutaxassislar­
ning bildirishicha, jahon paxta bozori 
hajmi 2027­yilga borib, 46,5 milliard dol­
larga yetishi kutilmoqda. Dunyo boʻyicha 

yiliga oʻrtacha 26­27 million tonna pax­
ta yetishtiriladi va bu hosilning 70 foizga 
yaqini Xitoy, Hindiston, AQSH, Pokiston 
hissasiga toʻgʻri keladi. Xususan, Xitoyda 
dunyo paxtasining 25 foizidan koʻprogʻi 
yetishtiriladi va toʻla qayta ishlanadi.

Keyingi yillarda Oʻzbekiston gʻoʻza 
ekin maydoni boʻyicha (1­1,1 million gek­
tar) dunyo da oltinchi oʻrinni, paxta tolasi 
yetishtirish boʻyicha (0,8­0,9 million ton­
na) beshinchi­yettinchi oʻrinni egallab 
kelmoqda.

Paxta xomashyosi, gʻoʻza bargi, 
poya si, chanogʻi va chigitidan 100 dan 
ortiq mahsulot tayyorlanadi, yaʼni ush­
bu ekin dan chiqitsiz toʻliq foydalaniladi. 
Jumladan, paxta insonni kiyintiradi, 
oziq­ovqat mahsulotlari va sanoat uchun 
qimmatli xom ashyolar olinadi, chorva 
ozuqasi tayyorlanadi, aholi ish joylari, 
valyuta tushumini taʼminlaydi. Sanoat­
ning toʻqimachilik, oziq­ovqat, kimyo, 
avtomobilsozlik, samolyo tsozlik, moy­
boʻyoq, qogʻoz ishlab chiqarish, tibbiyot, 
qurilish, mebelsozlik kabi boshqa soha­
lari rivoji ham paxtachilik bilan bevosita 
bogʻliq.

Oʻzbekiston hududida aholi qa­
dim zamonlardan beri paxtachilik bilan 
shugʻullangani koʻhna manbalarda qayd 
etilgan.

Respublikamiz hududida paxtachilik­
ning keng miqyosda sanoat asosida 
rivoj lanishi XIX asrning 60­70­yillaridan 
boshlangan. Avvalgi tuzumlar davrida bu 
xalqimizni qullik sirtmogʻiga tortgan so­
haga aylangani ham ayni haqiqat. Olisga 
bormaylik, bundan yetti yil oldin ham kuz 
kelishi bilan yetti yoshdan yetmish yosh­
gacha yurtdoshlarimizning kuni paxta da­
lasida oʻtardi. Chunki paxta terish mavsu­
mi haqiqiy frontga aylanardi. Lekin amal­
da “oq oltin”ni yaratgan oltin qoʻllarning 

kosasi oqarmadi, xalqimizning turmush 
tarzi sobiq ittifoq respublikalari orasida 
eng past darajada qolib kelaverdi.

Prezidentimiz joriy yil 19­sentabr kuni 
BMT Bosh Assambleyasining 78­sessiya­
sidagi nutqida alohida qayd etganidek, 
“Bir asr mobaynida Oʻzbekistonda mil­
lionlab insonlar paxta terimiga majburiy 
ravishda jalb etib kelindi. Har yili sentyabr 
oyidan dekabrgacha aholining asosiy qis­
mi — oʻqituvchi va shifokorlar, tadbirkor­
lar, ishchi va xizmatchilar, eng achinarlisi, 
maktab oʻquvchilari va talabalar paxta 
terimiga safarbar qilinar edi. Buning nati­
jasida oʻzbek paxtasiga boykotlar eʼlon 
qilingan, mamlakat esa yillar davomida 
“qora roʻyxat”larga kiritilgan edi”.

Mazkur “qora roʻyxat”dan chiqish 
maqsadida 2019­2021­yillarda milliy 

qonunchilik xalqaro standartlarga mu­
vofiqlashtirilib, 32 ta normativ­huquqiy 
hujjat qabul qilindi. Xalqaro mehnat tash­
kiloti va Xalqaro migratsiya tashkilotining 
qator konvensiya hamda bayonnoma­
lari ratifikatsiya qilindi. Bolalar mehnati 
va majburiy mehnatdan foydalanganlik 
uchun jinoiy javobgarlik kuchaytirildi. 
2022­yil 10­mart kuni “Cotton Campaign” 
xalqaro koalitsiyasi oʻzbek paxtasiga nis­
batan boykot bekor boʻlganini rasman 
eʼlon qildi.

Haqiqatan, qatʼiy siyosiy iroda tufayli 
bugunga kelib bularning barchasi oʻt­
mishga aylandi. Xalqimiz paxta qulligidan 
butkul ozod boʻldi.

Klaster tizimi Oʻzbekiston paxtachili­
gi sohasida tub burilish yasadi. Ushbu 
innovatsion usul qishloq xoʻjaligining 
deyarli barcha sohalarida muvaffaqiyat­
li tatbiq qilindi. Paxtachilik yoʻnalishida 
klasterlar soni yil sayin koʻpayib bordi. 
2018­yilda ular soni 15 ta boʻlgan boʻlsa, 
2019­yilda 77 taga, 2020­yilda 97 taga, 
2021­yilda 122 taga yetkazilib, soha toʻliq 

paxta­toʻqimachilik klasteri tizimiga oʻt­
di. Bugungi kunga kelib, respublika boʻ­
yicha 134 ta paxta­toʻqimachilik klas teri 
1 million 34 ming gektar yerda faoliyat 
yuritmoqda. Hozirgi vaqtda ularda 600 
mingga yaqin aholi doimiy daromad olib, 
mehnat qilmoqda.

Tadqiqotlar natijalariga koʻra, oʻrtacha 
1,5 dollarlik 1 kilogramm paxta tolasidan 
kalava ip yigirilsa, uning bahosi 3,5 dol­
larga, mato toʻqilsa, 5,5 dollarga, undan 
liboslar tikilganda esa oʻrtacha 15­25 dol­
largacha qoʻshimcha qiymatga ega boʻla­
di. Agar erkaklar koʻylagi tikiladigan boʻl­
sa, bu koʻrsatkich 50 dollargacha yetadi.

Oʻtgan asrning 90­yillari boshida paxta 
tolasini qayta ishlash 7 foizni tashkil et­
gan boʻlsa, ayni paytga kelib, 100 foizga 
yetkazildi, kalava ip ishlab chiqarish 2,2 
barobar, tayyor mahsulot esa 5 barobar 
ortdi. Joriy yilda soha eksportini 1,5 baro­
bar koʻpaytirib, 2022­yildagi 3,2 mil liard 
dollardan 5 milliard dollarga yetkazish 
boʻyicha katta marra olingan.

Yana bir jihati, odamlar ongu tafak­
kuri oʻzgarib, ularning oʻz yeriga ega­
lik,  masʼ u liyat va daxldorlik tuygʻusi, 
mehnatidan manfaatdorlik hissi ortib bor­
moqda. Bunda islohotlarni chuqurlashti­
rishga qaratilgan huquqiy asoslar yarati­
layotganining ahamiyati katta. Preziden­
timizning 2020­yil 6­martdagi “Paxtachilik 
sohasida bozor tamoyillarini keng joriy 
etish chora­ tadbirlari toʻgʻrisida”gi qarori 
bilan ana shu yil hosilidan boshlab paxta 
xom ashyosini yetishtirishda davlat buyurt­
masini bekor qilish hamda uning xarid 
narxini belgilash amaliyotidan voz kechildi.

Ekin maydonlari, asosan, pax­
ta­toʻqimachilik klasterlariga ajratilgan 
hududlarda faoliyat fermer xoʻjaliklari 
bilan tuzilgan fyuchers shartnoma­
lar asosida amalga oshirilishi, bunday 
 klasterlar tashkil etilmagan hududlarda 
paxta tozalash korxonalari negizida fer­
mer xoʻjalik larining ixtiyoriy kooperatsiya­

lari tashkil etilishi belgilandi. Paxta ye­
tishtiruvchilar (fermer xoʻjaliklari, pax­
ta­toʻqimachilik klasterlari, kooperatsi­
yalar)ga rayon lashtirilgan gʻoʻza navlarini 
erkin joylashtirish huquqi berildi.

Paxtachilik yoʻnalishida davlat ara­
lashuvi qisqarishi, narxlar bozor tamo­
yillari asosida erkinlashishi natijasida 
2019­yilda 2 million 830 ming tonna 
(hosildorlik 27,4 sentner), 2020­yilda 3 
million 64 ming tonna (hosildorlik 29,6 
sentner), 2021­yilda 3 million 342 ming 
tonna (hosildorlik 32,4 sentner), 2022­yil­
da 3 million 494 ming tonna (hosildorlik 
qariyb 34 sentner) paxta xomashyosi 
tayyorlandi.

Dehqon uchun oson yilning oʻzi boʻl­
maydi, degan teran maʼnoli gap bor. 
Bahorning seryogʻin, yozning jazirama 
kelishi, suv tanqisligi va boshqa ehtimoliy 
tabiiy ofatlarni yengib oʻtish uchun mirish­
korlar omilkor boʻlishi va yer “tili”ni yaxshi 
tushunishi barobarida ilm­fan yutuqlari 
hamda innovatsion texnologiyalardan sa­
marali foydalanishi darkor.

Prezidentimizning 2022­yil 6­iyuldagi 
“2022­2026­yillarda Oʻzbekiston Res­
publikasining innova sion rivojlanish 
strategiyasini tasdiqlash toʻgʻrisida”gi 
farmoni hamda uning asosida qabul qi­
lingan “Paxta hosildorligini oshirish, pax­
ta yetishtirishda ilm va innovatsiyalar­
ni joriy qilishning qoʻshimcha tashkiliy 
 chora­tadbirlari toʻgʻrisida”gi qarorda pax­
ta hosildorligini oshirish boʻyi cha yangi 
tizimni joriy qilish, ilm va innovatsiyalar­
ga asoslangan urugʻchilik, nav tanlash, 
yerga ishlov berish, oʻgʻitlash, sugʻo­
rish ishlarini yoʻlga qoʻyish orqali pax­
ta­toʻqimachilik sohasida eksport hajmi 
va daromadni koʻtarish vazifalari belgilab 
berildi.

Shuningdek, Oʻzbekiston Preziden­
ti huzurida Paxtachilik kengashi tashkil 
etildi. Kengashning asosiy eʼtibori pax­
ta yetishtirishda ilm va innovatsiyalarni 

 tatbiq etishga qaratiladi. Jumladan, har 
yili hosildor va ertapishar navlarni hudud­
lar kesimida koʻpaytirish va ekishni har 
bir klaster boʻyicha tavsiya beradi. Iqlim 
va harorat oʻzgarishlariga mos boʻlgan 
oʻgʻitlash sxemasini ishlab chiqadi, ger­
bitsid va pestitsidlar qoʻllashni tartibga 
oladi. Bundan tashqari, keyingi yillarda 
hasharotlar eng katta muammo boʻlishi­
ni inobatga olib, ularga qarshi kurashish 
boʻ yicha har bir hududga mos agrotex­
nologiyalar ishlab chiqadi.

Xalqaro paxta kuniga bagʻishlab oʻt­
gan yili tashkil qilingan anjuman mate­
riallari amaliyotga keng tatbiq etilayotgani 

tahsinga sazovor. Bunga misol sifatida 
Fanlar akademiyasi Mikrobiologiya insti­
tuti olimlari tomonidan yaratilgan probio­
tik mahsulotlarning paxta parvarishidagi 
oʻrni, ayniqsa, qurgʻoqchilik sharoitida 
paxtaning rivojlanish samaradorligini 
oshi rishdagi ahamiyati, Tuproqshunoslik 
ilmiy­tadqiqot institutining paxta maydon­
laridagi tuproq tuzilishini oʻrgangan holda 
gʻoʻza nav larini joylashtirishdagi tavsi­
yalari, Paxtachilik seleksiyasi, urugʻchiligi 
va yetishtirish agrotexnologiyalari insti­
tuti tomonidan ishlab chiqilgan agrotex­
nologiyalarni keltirish mumkin.

Joriy yilda ham sana munosabati bilan 
tadbirlar tashkil qilinib, uning doirasida 
“Paxtachilikning innovatsion rivoj lanishi: 
nazariy va amaliy tamoyillar” mavzusi­
dagi ilmiy­amaliy konferensiya oʻtkazildi. 
Unda ilgari surilgan ishlanmalar sohadagi 
muammolar va ularning yechimiga ilmiy 
tadqiqotlar natijalarini qoʻllash, istiqbol­
da koʻzlangan koʻrsatkichlarga erishish 
uchun innovatsion usul va uslublardan 
keng foydalanishda muhim ahamiyat 
kasb etadi.

Bunday anjumanlar, shubhasiz, 
olimlarning ishlab chiqaruvchilar, klaster­
lar, qishloq xoʻjaligi korxonalari vakillari 
bilan oʻzaro tajriba va fikr almashish aso­
sida paxtachilikni rivojlantirishda chuqur 
nazariy va amaliy tadqiqotlar olib borish 
yoʻnalishlarini belgilaydi.

INNOVATSION ISHLANmALAR VA 
ILg‘OR AgROTexNOLOgIYALAR

hosildorlikni oshirishning asosiy omili

Ahtam DALIYEV,
Oliy taʼlim, fan va 
innovatsiyalar vazirligi 
masʼul xodimi, 
iqtisodiyot fanlari nomzodi, 
dotsent

Kredit mablagʻlari bank tomonidan fer­
mer xoʻjaliklarining (jumladan, “Kupaysi­
nov Jasur Abdirazzokovich” fermer xoʻ­
jaligining) arizasiga asosan, ular bilan oʻr­
natilgan tartibda rasmiylashtirilgan kredit 
shartnomalariga muvofiq ajratilgan.

Maqolada “eng ajablanarli tomoni, shu 
joyning oʻzida har bir fermerga hech bir 
soʻz yozilmagan 2 donadan oq qogʻozga 
imzo qoʻydirib, muhr bostirib olinadi” deb 
aytib oʻtilgan.

Bank tomonidan kredit hujjatlari rasmiy­
lashtirilganida kredit arizasi, kredit shart­
nomasi, sugʻurta shartnomalari va urugʻlik 
kartoshkasini yetkazib beruvchi korxonalar 
bilan tuziladigan shartnomalar, boshqa ish 
hujjatlari fermer xoʻjaligi rahbarining imzosi 
va xoʻjalik muhri qoʻyilib tasdiqlangan.

Oʻz navbatida, amaldagi qonunchilik 
hamda “Oʻzmilliybank” kredit siyosatiga 

asosan, kredit mablagʻlari fermer xoʻja­
liklari bilan tuzilgan kredit shartnomalari 
shartlari hamda ular tomonidan taqdim 
etilgan toʻlov topshiriqnomalari asosida 
urugʻlik kartoshka yetkazib beruvchi (“Im­
kon agro” MCHJ) korxona hisob raqamiga 
oʻtkazib berilgan.

Fermer xoʻjaliklari tomonidan kredit 
olish uchun taqdim etilgan (ariza, kredit 
shartnomasi, oldi­sotdi shartnomasi va 
toʻlov topshiriqnomalari) hujjatlarga fermer 
xoʻjaligi rahbari tomonidan imzo qoʻyilib, 
fermer xoʻjaliklari muhri bilan tasdiqlangan.

Fermer xoʻjaliklari tomonidan kredit 
shartnomalari shartlariga asosan, kredit 
mablagʻlarini toʻlov grafiklariga rioya qilgan 
holda oʻz vaqtida toʻlab borish majburiyat­
lari olingan.

Fermer xoʻjaliklari va bank tomonidan 
rasmiylashtirilgan barcha ish hujjatlari 

sud organlari tomonidan oʻrganib chiqilib, 
qonu niy qarorlar qabul qilingan.

Kredit shartnoma shartlaridagi maj­
buriyatlar fermer xoʻjaliklari tomonidan ba­
jarilmaganligi xamda muddati oʻtgan qarz­
dorliklar vujudga kelganligi sababli, bank 
tomonidan fermer xoʻjaliklariga bir necha 
marotaba ogohlantirish xatlari yuborilgan. 

Biroq fermer xoʻjaliklari tomonidan 
kredit toʻlovlari soʻndirilmaganligi natijasi­
da bank tomonidan 2019­yil yanvar oyida 
qarzdorliklarni sud orqali undirish choralari 
koʻrilgan.

Oʻz navbatida, Shahrisabz tumanlararo 
iqtisodiy sudining 2019­yil apreldagi hal qi­
luv qaroriga asosan, qarzdorliklarni fermer 
xoʻjaliklari hisobidan undirish yuzasidan 
qaror qabul qilinib, Majburiy ijro byurosiga 
taqdim etilgan.

Shu bilan birga, bank tomonidan fermer 
xoʻjaliklariga mahsulot yetkazib beruvchi 
tomonidan shartnoma shartlari bajarilma­
ganligi hamda yetkazilgan zararni qoplab 
berilishi yuzasidan tegishli vakolatli davlat 
organlariga murojaat qilish lari mumkinligi 
toʻgʻrisida tushuntirishlar berilgan.

Qoʻshimcha ravishda shuni maʼlum 
qilamizki, “Oʻzmilliybank” AJ va fermer 
xoʻjaliklari oʻrtasida tuzilgan kredit shartno­
masi boʻyicha yuzaga kelgan yoki yuzaga 
kelishi mumkin boʻlgan barcha masala va 

nizolar ikki yuridik shaxs oʻrtasidagi shart­
nomaviy­huquqiy munosabatlar toifasiga 
kiradi.

Shu sababli, shartnoma taraflarning oʻz 
zimmalariga olgan majburiyatlari shart­
nomada belgilangan tartib va shartlarda, 
shuningdek, shartnoma shartlarining bu­
zilganligi boʻyicha kelib chiqadigan nizo va 
kelishmovchiliklar qonunchilikda belgilan­
gan tartibda sudga yoki huquqni muhofaza 
qiluvchi organlarga murojaat qilish orqali 
hal etiladi.

Maqola yakunida muxbir Akbar Rah­
monov “Kredit shartnomasi 2018­yil 
7­mayda tuzilgan. Endi mantiqan oʻylab 
qaraydigan boʻlsak, bu vaqtda kar­
toshka ekib boʻlmasligi, ayniqsa janub 
viloyatida barchaga kundek ravshan” 
deb yozgan.

Hammamizga maʼlumki, respublika­
mizning janubiy hududlarida shu jumladan, 
Shahrisabz tumanida kartoshkachilik rivoj­
langan.

Maqola boshida Shahrisabz tumani 
hokimligida oʻtkazilgan yigʻilishda qisqa 
muddatda gʻalladan boʻshagan yer may­
donlari ajratib berilishi va shu yerlarga tak­
roriy ekin sifatida kartoshka ekilishi qayd 
qilib oʻtilgan. 

Respublikamizda isteʼmol va urugʻlik 
kartoshka yetishtirishni oshirish, kartosh­

kachilikni kengaytirish hamda zamonaviy 
texnologiyalarni joriy etishni davlat to­
monidan yanada qoʻllab­quvvatlash, shu­
ningdek, kartoshkaga boʻlgan ichki bozor 
talabini toʻliq qondirish maqsadida rejali 
tadbirlar  olib borilmoqda.

Maqolada keltirilgan “Kupaysinov 
Jasur Abdirazzokovich” fermer xoʻjaligi 
rahbari A.Sharopov tomonidan ushbu 
masala yuzasidan yozma murojaati 
va joriy yil 16­avgustda shaxsiy qabuli 
ham tashkil qilinib, keltirilgan masalalar 
boʻyicha 31­avgustda batafsil yozma 
tushuntirishlar berilgan.

Maqolani tayyorlashda muxbir  Akbar 
Rahmonov bir tomonlama yondashib,  fer­
merlar taqdim etgan hujjatlarga tayangan.

Shu oʻrinda, muxbir tomonidan kelti­
rilgan masalalarga aloqador barcha to­
monlarni ham eshitib, qonuniy hujjatlarni 
hamda mavjud holatni toʻliq oʻrganilishi 
maqsadga muvofiq boʻlardi.

Bundan tashqari, hozirgi kunda kre­
dit shartnomalari boʻyicha yuzaga kel­
gan nizolar tegishli sud instansiyalarida 
koʻrilayotgan boʻlib, mazkur maqolaning 
ommaviy nashrlarda chop etilishi, sud 
ishining adolatli va qonuniy koʻrib chiqi­
lishiga toʻsqinlik qiladi.

Shuni taʼkidlash joizki, “Oʻzmilliybank” 
AJ oʻz faoliyatida amaldagi qonunchilik ta­
lablariga qatʼiy rioya qilinishini taʼminlaydi.

Ushbu ish boʻyicha muxbir tomonidan 
“Oʻzmilliybank” AJ Matbuot xizmatidan 
hech qanday maʼlumot soʻralmagan.

“Oʻzmilliybank” AJ Matbuot xizmati 
 ommaviy axborot vositalari bilan har doim 
hamkorlikka tayyorligini va xolislik tarafdori 
ekanligini bildiradi.

“Oʻzmilliybank” AJ 
matbuot xizmati.

“yangi O‘zbekiston” gazetasidagi “Fermerlarni aldagan kim?” maqolasiga 
Rasmiy munOsabat

vazirlar Mahkamasining 2017-yil 14-iyundagi “kartoshka 
yetishtirish hajmlarini koʻpaytirish, kartoshka urugʻchiligini 
rivojlantirish va urugʻlik fondini yaxshilash chora-tadbirlari 
toʻgʻrisida”gi qaroriga muvofiq,  “Oʻzmilliybank” Shahrisabz 
filiali tomonidan 2018-yil aprel-iyun oylarida shu tumandagi bir 
qator fermer xoʻjaliklariga gʻalladan boʻshagan yer maydonlarida 
kartoshka yetishtirish uchun urugʻlik kartoshka sotib olish 
maqsadida 1 yil muddatga kredit mablagʻlari ajratilgan.

TAHRIRIYATDAN: “Oʻzmilliybank” AJning gazetamizda chiqqan maqolaga rasmiy 
munosabat aynan oʻzgarishsiz eʼlon qilinmoqda. Avvalo, tezkor munosabati uchun 
“Oʻzmilliybank”ka minnatdorlik bildiramiz. 

Maqolada taʼkidlanganidek, “Biz maqolada kimnidir bu holatda aybli, deyishdan yiroqmiz. 
Lekin kishini oʻylantiradigan jihatlari koʻp. Yaʼni shu paytda nega fermerlardan hech bir kishi 
kredit kerakmi, yoʻqmi deya, roziligini soʻramadi, asl holat ochiqlanib, tushuntirilmadi. Yoxud 
taʼminotchi aslida kim, u qanday faoliyat olib boradi, deya surishtirilmasdan, fermerlar bilan 
kartoshka urugʻ yetkazuvchi tadbirkor uchrashtirilib, muloqoti tashkil etilmagan”.

Maqolani eʼlon qilishdan maqsad taʼminotchi korxona — “Imkon agro” MCHJ tomonidan 
huquqlari buzilgan fermerlarning qonuniy manfaatlarini himoya qilishga eʼtibor qaratishdir.

Tahririyat mazkur voqealar rivojini kuzatib boradi.

OʻTgAN ASRNINg 90-YIllARI BOShIDA pAXTA 
TOlASINI qAYTA IShlASh 7 FOIzNI TAShkIl eTgAN 
BOʻlSA, AYNI pAYTgA kelIB, 100 FOIzgA YeTkAzIlDI, 
kAlAvA Ip IShlAB ChIqARISh 2,2 BAROBAR, TAYYOR 
MAhSUlOT eSA 5 BAROBAR ORTDI. JORIY YIlDA SOhA 
ekSpORTINI 1,5 BAROBAR kOʻpAYTIRIB, 2022-YIlDAgI 
3,2 MIllIARD DOllARDAN 5 MIllIARD DOllARgA 
YeTkAzISh BOʻYIChA kATTA MARRA OlINgAN.

4 Nigoh2023-yil 7-oktabr, 206-son YANGI O‘ZBEKISTON

Boshlanishi 1-betda



mulohaza oramizdagi odamlar

BOBOlARIMIz, BUvIlARIMIz URUSh kOʻRgAN, OChARChIlIk 
kOʻRgAN, OChlIk AzOBINI TORTgAN. UlAR ODAMlAR NON 
TOpA OlMAY TURlI OʻTlARNI YegANINI, NATIJADA qORINlARI 
ShIShIB keTIB, kOʻz OlDIlARIDA “NON, NON” DeYA OʻlIB 
qOlgANlARINI AYTIB BeRIShARDI BIzgA. ShU BOIS, BIzNI BIR 
DONA UShOqNI hAM ASRAB-AvAYlAShgA OʻRgATIShgAN. 

Sen mendan ham 
qashshoqroq ekansan

Bir kambagʻal odam Hotamtoyning boyligi, 
saxovati, qoʻli ochiqligi haqida eshitib, bir burda 
non soʻrab, uning uyiga boribdi. Qarasa, Hotam­
toy uyi tomida non yeb oʻtirgan ekan. Shu payt 
bir dona ushoq yerga tushib ketibdi. Hotamtoy 
pastga tushib, oʻsha ushoqni izlab topibdi va 
koʻzlariga surtib yebdi. Buni koʻrgan kambagʻal: 
“Eshitganlarim yolgʻon ekan­da, oʻzining ahvoli­
ni qara, bir dona ushoqni izlab topib, yeb oʻtirib­
di­ku”, degan xayolga boribdi va hech narsa 
soʻramaslikka qaror qilibdi. Qaytib ketayotgan 
ekan, Hotamtoy uni toʻxtatib:

— Mehmon, nega kelgan eding, menda nima 
ishing bor edi? — deb soʻrabdi. 

— Saxovatingni eshitib, sadaqa soʻrab keluv­
dim, qarasam, mendan ham battarroq qashsho­
qqa oʻxshaysan, shuning uchun indamay qaytib 
ketyapman, — debdi kambagʻal. 

— Senga nima kerak, tila tilagingni, — debdi 
Hotamtoy.

— Imkoning boʻlsa, yeb turgan noningdan bir 
toʻgʻram ber, uyda bolalarim och, — debdi kam­
bagʻal.  

Hotamtoy bir arava don sadaqa qilibdi va 
 “Tugagandan soʻng yana kel”,  debdi.

Buni koʻrgan kambagʻal bunday xulosaga ke­
libdi: “Faqirlikning sabablaridan biri isrof garchilik 
ekan”. 

Bu ming yillardan buyon xalqimiz orasida 
aytilib, ogʻizdan­ogʻizga  oʻtib kelayotgan rivoyat. 

Lekin u oʻz­oʻzidan toʻqilmagan. Xalq dono, har 
bir gapni, rivoyatni, maqolni, matalni boshidan 
oʻtkazgandan soʻng aytadi. 

Bolaligimizda avval bobom, buvim, keyinroq 
otam va onam nonni dasturxon boshida oʻtirib 
yeyishni nasihat qilardi. “Yurib non yesalaring 
ushogʻi yerga tushadi, uni birov bosib olsa, koʻz­
laring koʻr boʻlib qoladi”, derdi. Biz shu gap ga 
ishonardik. Koʻzimiz koʻr boʻlib qolmasligi uchun 
yerda non ushogʻini koʻrib qolsak, avaylab olib, 
koʻzimizga surtib, odam bosmaydigan joyga 
qoʻyardik. Shu odatni bugungacha unutmagan­
miz. Farzandlarimizga, nevaralarimizga aytib 
kela miz. Aslida, bu unutib boʻlmaydigan, avlod­
dan­avlodga oʻtishi kerak boʻlgan odat.

Bobolarimiz, buvilarimiz urush koʻrgan, 
ocharchilik koʻrgan, ochlik azobini tortgan. Ular 
odamlar non topa olmay turli oʻtlarni yeganini, 
natijada qorinlari shishib ketib, koʻz oldilarida 
“non, non” deya oʻlib qolganlarini aytib beri­
shardi bizga. Shu bois, bizni bir dona ushoqni 
ham asrab­avaylashga oʻrgatishgan. 

Aslida, yerga tushgan non ushogʻini terib ye­
yish yoki odam bosmaydigan joyga olib qoʻyish, 
garchi bu kimlar uchundir kulgili koʻrinsa­da, 
berilgan neʼmatga shukronalik ifodasi. Bir ha­
disi sharifda “Kimki dasturxondan toʻkilgan non 
ushogʻini terib yesa, hayoti farovon boʻladi va 
farzand, nabiralari hech ham tanglik koʻrmaydi”, 
deya marhamat qilingan.

Rasululloh sollallohu alayhi vasallamning 
ham nonga muhabbati boshqacha boʻlgan. Ul 
Zot: “Ey Robbim! Bizni iymon va nonning lazzati 
ila rohatlantir!” der ekanlar.

Eng yaqin tariximizni ham 
unutyapmiz

Yaqinda ijtimoiy tarmoqlarda bir xabar tar­
qaldi. Toshkent shahri “Maxsustrans” ishlab 
chiqarish boshqarmasi bosh inspektori Ismoil 
Sagdullayevning bergan maʼlumotida aytilishi­
cha, poytaxtimizdagi chiqindixonalarga har kuni 
uch tonnagacha non tashlab ketiladi.

— Toshkent shahrida bir kunda 2 ming 300 
tonna chiqindi yigʻib olinadi. Ming afsuski, poy­
taxtimizdagi chiqindi yigʻish maydonchalariga 
eng koʻp non va non mahsulotlari, keyingi oʻrin­
da oziq­ovqat mahsulotlari tashlab ketilmoqda, 
— deydi u. 

Bu oddiy xabar emas, favqulodda holat. 
Uch tonna non — bir oyda 90 tonna, bir yilda 
salkam 1 ming 100 tonna boʻladi. Ogʻzimizning 
bir  chetidan chiqib ketayotgan raqamlar haqida 

Oddiy oilada kamolga yetgan ustozning bu nufuz­
li mukofotga loyiq koʻrilgani bejiz emas. U nafaqat 
taʼlim­tarbiya, balki kundalik hayotda ham koʻpga ibrat 
boʻlib, matonat bilan yashayotgan yurt fidoyilaridan.

Shuhratjon imkoniyati cheklangan. Uning ikki qoʻli, 
oyoqlari yoʻq. Ammo tirsaklari yordamida mahorat bilan 
rasm chizadi. 

U yaratgan turfa asarlar hayratingizni oshiradi. 
Grafika va rang­tasvir yoʻnalishida ishlagan suratla­
rini tomosha qilar ekansiz, har birida shakl va maz­
mun uygʻunligi, tasvirlar jilosi, hayotning ohanrabosi 
bilan bevosita oshufta boʻlasiz, unga ergashasiz. 
Bahor faslida olamga goʻzallik iforini taratib gullagan 
oʻriklar kishi qalbida yasharish, sogʻinch va muhabbat 
tuygʻularini uygʻotsa, yerga toʻshalgan hazon yaproq­
lar umr dan sarhisob soʻrayotgandek balqib turadi. 

Garchi nogiron boʻlsa­da, hamisha yaxshilar 
mehr­muhabbatini his qilib ulgʻaydi. Tushkunlikka 
tushmadi, oʻksinmadi, aksincha, hayotga hamisha 
umid bilan boqdi, faqat oldinga intildi. Bu saʼy­harakat­
lar unga hayot maktabida oʻz oʻrnini topish, bir oila­
ning munosib farzandi, oila boshi boʻlish imkoniyatini 
berdi.

Shuhratjonning xonadonida mevali va manzarali 
daraxtlar maʼsum kuz hukmronligi bosh langanidan 
darak berib turibdi. Kuz epkinidan uzilib tushgan 
yaproqlar goʻyo minnatdor boʻlgandek poyingizga 
toʻshaladi. Siniq tabassumli, 70 yoshni qarshilagan 
Sharofat hoji ayaning dardlari, armonlari dilidan tiliga 
koʻchdi. Farzandi dunyoga kelgan kundan boshlab, 
oq yuvib, oq tarab parvarish lagan onaga oson boʻl­
gani yoʻq, albatta. Qoʻllari qadoq, yuzlariga ajin tush­
gan mushfiq ona siymosiga boqib matonat, iroda va 
sabr­bardoshning yuki qanchalik zalvarli ekanini ang­
lab olish qiyin emas. Ammo togʻdek bardosh, ilohiy 
bir quvvat bilan barcha qiyinchiliklarni mardonavor 
yengdi.   

“Yuragining bir parchasi”ga ilk bor tirsaklari bi­
lan qalam tutish, sanash, yozishni oʻrgatdi. Surat 
chizishni bilmasa­da, nuridiydasini butun borliq, ta­
biatni sevishga chorladi, qalbiga goʻzallik, yaxshilik 
urugʻini sepdi, parvarishladi. Jigarbandlari koʻmagida 
fasllarning butun tarovatini oʻz koʻzi bilan koʻrib, qalb­
dan idrok etishga oʻrgatdi. Shu bois, u chizgan surat­
lar tabiiyligi, rangtasvirlarga boyligi bilan ajralib turadi.

Dastlab shunchaki havasdan boshlangan saʼy­ 
harakatlar yillar silsilasida rivojlanib, takomillashdi. 
Yosh rassomning hayotga, atrofda boʻlayotgan vo­
qea­hodisalarga, tabiat goʻzalligiga munosabati, qa­
rashlari oʻzgardi. Shuhratjon onaizori uchun bir umr 
mehnat boʻlib qolmadi. Ulgʻaygach, uy yumushlari­
ga qarashdi, nogironlik  aravachasida yurishni ham 
oʻziga ep koʻrmadi. Bu damlarda uning rassomchilik 
qobiliyatidan hech kim xabardor emasdi. Chunki u 
tasviriy sanʼat olamiga kirib kelganida maktab yoshi­
ga ham yetmagandi. Oʻrtoqlari toʻp tepib, oʻynoqlab 
yurgan mahalda uyda jimgina surat chizib oʻtirardi. 
Yaratganning karomatini qarangki, uning tirsagiga­
cha boʻlgan ikkala qoʻli qalam ushlashga moyil. U ana 
shunday holatda portret, peyzajlar ishlaydi.

Kunlarning birida maktabda oʻtgan hasharda 
ishtirok etgan Minojiddin aka oʻgʻlining rassomchilik­
dagi qobiliyati haqida gapirib bergan. Ustozlar uning 
ijodiy ishlari, oʻqish va yozishdagi salohiyatini hisob­
ga olib, tengqurlari qatori, 15­umumtaʼlim maktabi­
ning 8­sinfiga oʻqishga qabul qilishdi.

— Uyimizga bir guruh ustozlar, Fargʻona telekanali 
muxbirlari kelganida suv chiqarish uchun quduq qa­
ziyotgandim, — deya xotirlaydi Shuhratjon. — Yetti 
metr chuqurlikda edim oʻshanda. Ishni koʻrganlar qoʻl­
siz­oyoqsiz qanday qilib bu ishni eplashim mumkinligi­
ga hayrat bilan qarashgan. Ularga amaliy ish jarayoni­
ni koʻrsatib berganman. 

9­sinfni tamomlab, Fargʻona shahridagi imkoniyati 
cheklanganlar kasb­hunar kollejiga teleusta yoʻna­
lishida oʻqish uchun bordi, qabul qilishmadi. Tosh­
kentda tasviriy sanʼat yoʻnalishidagi oliy maktablar­
da oʻqish istagini bildirdi, omadi kelmadi. Shu tariqa 
yana umumtaʼlim maktabiga qaytdi.

bir oʻylab koʻraylik. Bir odam kuniga yarimtadan 
qolipli non — buxanka yeganda, bir tonna nonni 
oʻrtacha 4 ming kishi isteʼmol qiladi. Endi salkam 
1 ming 100 tonna nonni hisoblab koʻring, necha 
ming kishiga yetadi, necha ming kishining qorni­
ni toʻydiradi? 

Shu oʻrinda tarix fanlari doktori Qahramon 
Rajabovning bir maqolasidan parcha keltirib 
oʻtsam:

“Fargʻona viloyatida ocharchilik 1917­1918­
yil qishidan boshlangan edi. Bu ocharchilik, xu­
susan, 1921­1923­yillarda avjiga chiqdi. Ochlik 
natijasida eng koʻp bolalar qirilib ketdi. Bu davrda 
vodiydagi shaharlar va eski shahar qismlari och 
odamlar bilan toʻlib ketgan edi. Ular masjidlar 
va qabristonlar hamda koʻcha­koʻylarda yurardi. 
Qishloqlar va shahar koʻchalari har kuni ochlik­
dan oʻlgan oʻnlab va yuzlab odamlarning murda­
lariga toʻlib ketgan boʻlib, bu holat dahshatli man­
zara hosil qilgan. Masalan, 1922­yilda Fargʻona 
viloyati ochlik oqibatlarini tugatish komissiyasiga 

bir qishloq vakilining xabar berishicha, u stansi­
yaga yetib kelguncha 30 chaqirim yoʻl ustida hali 
tanasi sovib ulgurmagan 17 ta jasadni odeyal, 
yostiq va ketmonlarni changallagancha oʻlib yot­
gan holida koʻrgan. Bu shoʻrliklar roʻzgʻorlarida­
gi soʻng gi buyumlarini olib, nonga ayirboshlash 
uchun bozorga otlanganlar va yoʻlda ochlikdan 
qazo qilganlar”.

Bu sal uzoqroq tariximizdan bir misol. Aslida, 
bunday misollarni yuzlab keltirishimiz mumkin. 
Lekin biz eng yaqin tariximizni ham unutyap­
miz. Oʻtgan asrning toʻqsoninchi yillarini, yaʼni 
bundan oʻttiz yil oldingi holatni bir eslab koʻray­
lik. Mamlakatda bir haftaga yetadigan un qol­
gan. Oʻsha ogʻir kunlarda ayrim masʼullar Qora 
dengiz boʻyidagi portlarda haftalab, oylab yot­
gan. Shularning harakati tufayli mamlakatda 
ocharchilik boshlanishining oldi olingan.

Haftasiga odam boshiga ikki kilodan beri­
ladigan unni olish uchun tong otmasdan, xoʻroz 
qichqirmasdan doʻkonlar oldida navbat turgani­
mizni nahotki shunchalik tez unutdik. U payt­
larda shaharlarda vaziyat nisbatan yaxshiroq 
boʻlgan. Doʻkonlarda qolipli non — buxanka ham 
sotilgan. Qishloqlarda esa ikki kilo un, odam 
boshiga boʻlib hisoblaganda, umuman yetmasdi. 

Sirdaryo viloyatining ikki­uchta tumanida 
yaqin qarindoshlarim yashaydi. Oʻsha paytda 
ularnikiga mehmonga borsak, oldimizga qop­ 
qora non qoʻyardi. Chunki bugʻdoyni, baʼzan 
makkajoʻxorini tegirmonda tortib, kepagini ham 
ajratmasdan non pishirishardi. Shoʻrolar davrida 
oppoq non yeb oʻrganib qolganlar birdan va­
himaga tushib qolgandi. Allohga shukr, bugun 
yana nonlarimiz oqardi. Hozir men yuqorida ayt­
gan qishloqlarda ham poʻrsilloq oppoq nonlar 
yeyilmoqda. Bir paytlar kimlargadir yaxshigina 
daromad manbai vazifasini bajargan tegirmon­
lar oʻz­oʻzidan yoʻq boʻlib ketdi. Chunki ularga 
ehtiyoj qolmadi. 

— Oʻsha paytlarda ayrim odamlar tegirmonga 
arpa ham olib kelardi, — deydi 90­yillarda xusu­
siy tegirmoni boʻlgan sinfdoshim Umarqul Hay­
darqulov. — Arpadan un qilib yeganlarni oʻzim 
koʻrganman. Bunga koʻp boʻlgani yoʻq, oʻttiz yil 
atrofidagi gaplar.

Kimdir ovqatdan bezor, kimdir 
unga zor

Unutmaslik kerakki, bugun dunyo notinch. 
Aholi tez koʻpayib boryapti. Lekin oziq­ovqat, xu­
susan, bugʻdoy yetishtirish unga mos ravishda 
koʻpayayotgani yoʻq. Shu bois, dunyoda ahvol 

ogʻirlashsa ogʻirlashyaptiki, yengillashayotgani 
yoʻq.

BMT Oziq­ovqat va qishloq xoʻjaligi tashkiloti, 
Qishloq xoʻjaligini rivojlantirish xalqaro jamgʻar­
masi, UNICEF, Jahon oziq­ovqat dasturi va 
JSST tomonidan tayyorlangan “Dunyoda oziq­
ovqat xavfsizligi va oziqlanish holati — 2022”  
hisobotida aytilishicha, 2021­yilda oziq­ovqat 
xavfsizligi holati yaxshilanadi, degan umidlar 
amalga oshmadi. Dunyo 2030­yilgacha Barqa­
ror rivojlanishning ikkinchi maqsadiga erishish­
dan ancha uzoqlashdi.

2015­yildan beri taxminan bir xil boʻlib 
qolgan toʻyib ovqatlanmaslikning tarqalishi 
2019­2020­yillar oraligʻida 8,0 foizdan 9,3 
foizgacha oʻsdi. 2021­yilda bu koʻrsatkich sekin­
roq boʻlsa­da, oʻsishda davom etdi va 9,8 foiz­
ga yetdi. 2021­yilda 2,3 milliard odam oʻrtacha 
yoki toʻla oziq­ovqat taʼminotidan mahrum boʻl­
gan. 2020­yilda deyarli 3,1 milliard odam sogʻ­
lom ovqatlanish imkoniyatiga ega emas edi, bu 
2019­yildagiga nisbatan 112 million kishiga koʻp.

Jahon sogʻliqni saqlash tashkiloti rahbari 
Tedros Gebreyesusning taʼkidlashicha, har yili 
11 million kishi notoʻgʻri ovqatlanishdan vafot 
etadi. Narxlar oshib borishi vaziyatni yanada 
yomonlashtiryapti. Yer yuzi aholisining salkam 
uchdan bir qismi oziq­ovqat yetishmasligidan 
ozor chekmoqda. 

Masalaning yana bir jihati bor. Dunyoning 
bir chetida non, oziq­ovqat yetishmasligidan 
odamlar, bolalar vafot etayotgan chogʻda bosh­
qa chekkasida tonnalab oziq­ovqat mahsulotlari 
chiqindixonalarga uloqtirilmoqda. Buni quyidagi 
misoldan ham koʻrishimiz mumkin. Yevropa va 
Shimoliy Amerika mamlakatlarida odam boshi­
ga isteʼmol qilinadigan oziq­ovqat miqdori yiliga 
95­115 kilogrammni tashkil etadi. Afrika Sahroyi 
kabiri va Janubi­sharqiy Osiyo mamlakatlari­
da esa bu koʻrsatkich 6­11 kilogrammga teng. 
Raqamlardagi farqqa bir  eʼtibor bering. Kimdir 
ovqatdan bezor, kimdir unga zor.

Kattalar nega jim?
Yuqorida eslaganimiz — uch tonnaga ya­

qin nonni bugun koʻchaga bolalar tashlab 
ketayotgani yoʻq. Har bir xonadonda otalar, 
ona lar, hatto bobolar va buvilar bor. Qolgan 
non chiqindixonaga tashlanayotganidan ular 
ham xabardor. Lekin jim oʻtirishibdi. Nonni 
isrof qi lish, koʻchaga tashlash uvolligi haqi­
da yoshla riga tushuntirmayapti ular. Shular­
ni oʻyla ganda, bugun nafaqat bogʻcha va 
maktab larda, balki mahallalarda, masjidlarda, 
toʻylarda ham nonni isrof qilmaslik haqida tu­
shuntirish ishlari olib borish kerak shekilli, de­
gan fikrga keladi odam. Chunki xonadonlarga 
isteʼmolga kera gidan koʻp non xarid qilinadi. 
Yeyilmagani tezda qotib qoladi va chiqindiga 
chiqariladi. Kattalar shuni koʻrib tursa­da, jim.

Shoʻrolar davrini yaxshi eslayman. Non sotila­
digan rastalarda pichoq turardi. Yolgʻiz yashay­
digan odamlar kelib qolipli non — buxan kani 
boʻlib, yarmini olib ketardi. Keyingi yillarda biror 
marta yarimta buxanka xarid qilgan odamga 
koʻzim tushmadi. Aslida, doʻkonlar ham yarimta 
qolipli non sotmay qoʻygan. Balki oʻsha tartibni 
tiklash kerakdir. Doʻkonlarda aholiga oʻziga ke­
raklicha non olishiga imkon berish lozimdir. Balki 
non zavodlarida kichikroq qolipli non pishirish 
yoʻlga qoʻyilar... 

Toʻgʻri, uzoq yillar bizda non narxi qim­
matlashmadi. Davlat aholi manfaatini koʻzlab 
shunday yoʻl tutdi. Allohga shukr, nonimiz 
bugun ham arzon. Balki barcha isrofgarchilik 
oʻshaning oqibatidir. Toʻylardagi isrofgarchilik 
haqida gapirib oʻtirmasa ham boʻladi. Toʻylar 
goʻyo isrof garchilik boʻyicha musobaqa may­
doniga aylanib qolgan. Odamlar kimoʻzarga 
toʻy qilayotganga oʻxshaydi.

Yurtimizda gʻalla hosildorligi yildan­yilga 
 oshib boryapti. Bu yil 8 million tonnadan ziyod 
don yigʻib oldik. Oziq­ovqat xavfsizligiga eʼtibor 
juda kuchaydi. Aslida, oziq­ovqat xavfsizligi de­
ganda, birinchi navbatda, don xavfsizligi tushu­
nilishi kerak. Chunki gʻalla yetarli boʻlsa, oziq­
ovqat yetishmovchiligi kuzatilmaydi.

Har kuni davlat va xususiy korxonalarda, 
novvoyxonalarda ming tonnalab non va non 
mahsulotlari ishlab chiqariladi. Bundan tashqa-
ri, xonadonlarda ham yetarlicha non pishiriladi. 
Boshqacha aytganda, non va non mahsulot-
lari masalasida yurtimizning hech bir joyida 
 muammo yoʻq. Lekin muammoning yoʻqligi non-
ni uvol qilishga, chiqindixonalarga tashlashga 
asos boʻlmasligi kerak.

Bekqul EGAMQULOV,
“Yangi O‘zbekiston” muxbiri

Oʻrta maktabdan soʻng Fargʻona davlat universi­
tetiga toʻlov­kontrakt asosida oʻqishga qabul  qilindi. 
Ammo bu haqdagi xabarni uyidagilardan sir tutdi. 
Chunki kunlik roʻzgʻorga bir amallab pul topayot­
gan ota­onasini tashvishga solishni istamadi. Ham­
qishlogʻi, oʻsha damda viloyat favqulodda vaziyatlar 
boshqarmasi boshligʻi vazifasida ishlab kelayotgan 
Shuhrat Ahmedov koʻmagida homiylar topib, kontrakt 
toʻlovlari toʻlab berildi. Universitetni muvaffaqiyatli 
tamomlab, yana jonajon maktabiga qaytdi.

1999­yilda Toshkentda boʻlib oʻtgan Oʻrta Osiyo 
nogironlarining “Ranglar jilosi” rasmlar fes tivalida bi­
rinchi oʻrinni egalladi va Janubiy Koreya klinikalari­
ning biriga davolanish uchun yoʻlanma oldi. U yerdan 
oyoqli protez bilan qaytdi. Bu uning hayotga boʻlgan 
ishonchini yanada oshirdi. Boshqalardan kam boʻl­
maslik, hayotda oʻz oʻrnini topishdek masʼuliyatli ish­
larga daʼvat etdi, kuch­quvvat bagʻishladi.

Jismoniy imkoniyati qanchalik cheklanmasin, 
uning maʼnaviy olami yuksalib boraverdi. Buyuk al­
lomalar, davlat arboblari, qishloqning hurmatli inson­
lari portretlari, soʻlim Fargʻonaning togʻli maskanlari, 
bogʻlari, obidalari, tarixiy qadamjolari, qishloq koʻcha­
lari, xalq qad riyatlari, urf­odatlari havaskor musav­
virning ijod mahsuliga aylandi.

Shu kungacha rassomlik sanʼatining turli janrlari­
da mingdan ortiq asarlar yaratdi. 2018­yili uning ijodiy 
ishlari poytaxtdagi Amir Temur xiyobonida tashkil etil­

gan koʻrgazmadan joy oldi va respublika miqyosidagi 
koʻrik­tanlovda “Eng yaxshi rassom” nominatsiyasi 
gʻolibi boʻldi. Shaxsiy rasmlar koʻrgazmasi tashkil 
etildi. Uning bu yoʻldagi izlanishlari besamar ketmadi. 
2005­yili  “Jasorat” medali bilan taqdirlandi.

— Biz toza qalb, mohir isteʼdod sohibi boʻlgan 
Shuhratjon bilan hamisha faxrlanamiz, — deydi 
15­umumtaʼlim maktabining maʼnaviy­maʼrifiy ishlar 
boʻyicha direktor oʻrinbosari Rasuljon  Minachov. — 
U nafaqat ijodkor oʻqituvchi, balki maktabimizning 
hayot tarzi bilan bogʻliq har bir ishda faol va ta­
shabbuskor. Ustoziga havas qilib, qoʻliga moʻy­
qalam tutgan iqtidorli yoshlar koʻp. Maktabimizda 
musavvirlik toʻgaragi va ijodiy  koʻrgazmalar uchun 
alohida joy hozirlangan. Bu yer mahoratli yoshlar 
bilan hamisha gavjum,  fayzli.

Qalam emas, qalb chizgan suratlar sehrli boʻladi. 
Shu maʼnoda, Shuhratjonning qalbidagi orzu­oʻylari, 
chin insoniy xislatlar bu tasvirlarga muhrlangan. U 
ana shu olam goʻzalligi bilan hamnafas boʻlishga, ijod 
qilishga intiladi. Ayni kunda shaxsiy ijodiy koʻrgazma­
sini tashkil etishga hozirlik koʻrmoqda. 

— Har bir muvaffaqiyatim ortida yaqinlarim mehri, 
qoʻllab­quvvatlashi muhim ahamiyatga ega, — dey­
di Shuhratjon. — Men ulardan kuch­quvvat olaman. 
Yangi gʻoya, maqsadlarim zamirida ularning siymo­
si mujassam. Odamiylik, bagʻrikenglik, hamjihatlik, 
minnatdorlik kabi xislatlarni oʻz asarlarim yordamida 
bus­butunicha koʻrsatishga harakat qilaman.

Turmush oʻrtogʻi Gulnoza Fargʻona davlat univer­
sitetida tahsil olgan. Lekin umrining eng qaynoq yilla­
rini turmush oʻrtogʻi bilan yelkama­ yelka turib, hayot 
sinovlarida toblanishga, shirindan­shakar uch far­
zandning taʼlim­tarbiyasiga bagʻishlashga ahd qildi. 
Bu qaror nogironligi boʻlgan, ammo maʼnaviy olami 
butun bir insonga sadoqat va vafoning amaliy  koʻrini­
shi sifatida koʻpchilikka ibrat boʻlib kelmoqda.

Rasuljon KAMOLOV,
“Yangi O‘zbekiston” muxbiri

Sherzod Qoraboyev olgan surat

YAxSHILAR BOR, 
YAxSHIYAm

Fargʻona tumanidagi 15-umumiy 
oʻrta taʼlim maktabining 
tasviriy sanʼat va chizmachilik 
fani oʻqituvchisi Shuhratjon 
Oʻrinboyev prezidentimiz 
farmoniga muvofiq, 1-oktabr 
— Oʻqituvchi va murabbiylar 
kuni oldidan “Mehnat shuhrati” 
ordeni bilan taqdirlandi.

Uvol
yoxud chiqindiga

tashlanayotgan non

Ko‘zgu 52023-yil 7-oktabr, 206-sonYANGI O‘ZBEKISTON



Mumtoz sanʼat olami

— Adolat, bundan bir necha oy oldin 
suhbatlashganimizda maqom sanʼati 
ustalarini yanada koʻproq qadrlash va 
ularni ragʻbatlantirish borasidagi mu-
lohazalaringizni aytib oʻtgan edingiz. 
Yaqinda Prezidentimizning qaroriga 
muvofiq, maqom ustalarini moddiy 
va maʼnaviy ragʻbatlantirish borasida 
yangiliklar joriy etilganidan nihoyatda 
mamnun boʻlgandirsiz...

— Chindan ham vaqt oʻtgani sayin 
mumtoz sanʼatimizga eʼtibor kucha yib 
bormoqda. Ushbu qaror bilan maqom 
sanʼatini rivojlantirish borasidagi muhim 
vazifalar belgilangani barcha sanʼat­
korlarni, muxlislarni quvontirib yubordi. 
Ayniqsa, OAV hamda ijtimoiy tarmoqlar 
orqali sof va mukammal ijrodagi ma­
qomlarni targʻib etish jarayoniga ham 
alohida oʻrin ajratilgani eʼtiborga molik­
dir. Chunki baʼzi xonandalarimiz mumtoz 
qoʻshiqlarimiz ijrosiga beparvo muno­
sabatda boʻladilar. Vaholanki, maqom­
larimizni shunchaki ijro etib boʻlmaydi. 
Ularni oʻrganishda qiziqishning oʻzi kam­
lik qiladi. Ham qalban, ham aqlan kuchli 
tayyorgarlik zarur. Matematika masalala­
rini formulalarsiz yechib boʻlmagani kabi 
maqomlarimizni ham maʼlum bir qiyomi­
ga yetgan kuchli ruhiy va aqliy tayyorgar­
liksiz ijro etib boʻlmaydi. Albatta, birinchi 
galda Ona Vatanimiz tarixini, musiqa ta­
rixini yaxshi bilishimiz kerak. 

— Ustoz sanʼatkorlar katta ashu-
lalarni ijro etganida yana bir kuchli 
tayyorgarlikka — yuqori ovoz tembrini 
boshqarish usullariga katta ahamiyat 
bergan ekan. Hatto, bellarini mahkam 
bogʻlab, likopcha bilan ovozni yoʻnal-
tirgan holda kuylashgan. Buni qanday 
izohlaysiz?  

— Maqom ijrochilari kuchli ovozni 
boshqarish usullarini juda ehtiyotkorlik 
bilan qoʻllashgan. Ilgari zamonda ovoz 
sozlaydigan apparatlar, akustika degan 
tushunchalar boʻlmagan. Likopcha ovoz 
qaytarish, uni kuchaytirish vazifasini 
bajargan. Qoʻshiqchi oʻz ovozini likop­
cha orqali nazorat qilgan. U oʻziga xos 
mikrofon vazifasini bajargan, desak ham 
mubolagʻa boʻlmaydi. Axir sanʼatkor oʻz 
ijrosini tinglay olishi ham kerak. Qolaver­
sa, bularning bari ilmiy­amaliy asosga 
ega.

 Keyingi holat, yaʼni erkak sanʼat­
korlarning bir qulogʻini qoʻl bilan berkitib 
ashula aytishi sababini bir kuni ustozimiz, 
Oʻzbekiston xalq artisti Abduhoshim 
 Ismoilovdan soʻradim. Katta ashulalarni 
sanʼatkor musiqa asbobisiz ijro etgani 
bois, ashulani qaysi tonda boshlasa, 
oxirida ham oʻsha tonda ijro etishi kerak 

boʻladi. Agar xonanda qaysi pogʻona­
da turganini bilmay ijro etib ovozini 
 boshqarolmay qolsa, yuqori pogʻonaga 
koʻtarilganida zoʻriqib qoladi va natija­
da qon bosimi koʻtarilib ketadi. Shun­
day holatlar ham boʻladiki, qon bosimi 
nihoyatda koʻtarilib ketgani bois, ijrochi­
ning qon tomirlari yorilib ketishi mumkin 
ekan. Shu bois, koʻplab xonadalar qon 
bosimini nazorat qilish uchun quloqlarini 
bosib qoʻshiq ijro etishgan. Mana shuning 
uchun katta ashulalarni hamma ham ijro 
etishga jurʼat qila olmaydi. 

Baʼzi davralarda men ham musiqa as­
bobisiz aytganimda iloji boricha nazorat­
ni kuchaytirib, ashula ohanglarini quyi 
pogʻonalardan boshlashga harakat qila­
man. Agar beparvoroq boʻlib, boshidan 
yuqori tonda boshlasangiz ovozingiz 
birdan yuqoriga chiqib, avjiga chiqqanin­
gizda miyangizga kislorod bormay qola­
di. Bu esa juda xavfli vaziyatni yuzaga 
keltiradi. Agar birdan shunday vaziyatga 
tushib qolsam, darhol oʻtirib nafasimni 
rostlab olaman. Yoʻqsa, hushimdan ketib 
qolishim mumkin. Ustozimiz, rahmatli 
Mahmud Tojiboyev hamisha birdaniga 
baland pardada boshlamang, ehtiyot 
boʻlinglar deb koʻp tayinlardi. Maqom va 
katta ashulalarni koʻp ijro etganlari uchun 
qon bosimi kasalligini erta orttirib olgan 
ekan. Bilasizmi, yuqori pardaga chiqib 
aytish va orqaga qaytish juda murakkab 
va ilohiy jarayon. Bu nozik jarayonda siz 
boshqa bir sirli olamga borib, yana ortin­
gizga — moddiy olamga qaytib kelasiz. 

— Ana shunday eng yuqori parda-
larda qoʻshiq aytib oʻzga bir sirli olam-
ga oʻtib qolganingizni sezgan ijroingiz 
qachon va qayerda boʻlgan? 

— 2016­yilda “Xalqlar doʻstligi” saroyi­
da Xalqaro xotin­qizlar kuni munosabati 
bilan bayram dasturida ishtirok etganman. 
Hech qanday tayyorgarliksiz ta vakkal 
qilib sahnaga chiqqanman. Allohim meni 
shunday qoʻllaganki, juda yuqori pogʻona­
ga koʻtarib ketganman. Oʻzimni ham juda 
qattiq hayrat, hayajon va hatto qoʻrquv 
chulgʻab olgan. Bu ilohiy jarayonni hech 
qachon tushuntirib berolmayman sizga. 
Oʻshanda qaytarib boʻlmas betakror on­
larga, orombaxsh olamga oʻtib qolgan­
man. Bu dunyoni tark etib boshqa olamga 
sayr qilganman. Qaytadan oʻsha pardada 
aytishga hech jurʼat qilolmadim. 

— Baʼzi bir katta ashulalarni faqat 
erkak xonandalar ijro etishi rostmi?

— Rost. Chunki baʼzi mumtoz 
qoʻshiqlar va katta ashulalar faqat er­
kak xonandalarga moslab bastalangan 
boʻladi. Masalan, Maʼmurjon Uzoqov 
aytgan qoʻshiqlarni ayol xonandalar ijro 
etolmagan. Katta ashulalarni ayollar 
ham, erkak lar ham ustozlar nazoratida 
ijro etishlari zarur. Biroq xonanda  Dilnura 
 Qodirjonova erkak xonandalar aytgan 
katta ashulalarni ham aytishga jurʼat qila 
olgan sanʼatkor ayollardan edi. 

— Oʻzbekiston Qahramoni, xalq ar-
tisti Munojat Yoʻlchiyeva saboqlarini 
olishga qanday musharraf boʻlgansiz? 

— Talabalik chogʻimda ustozimiz 
 Munojat  Yoʻ lchiyeva Andi jonga 
 Mustaqillik bayrami tantanalariga keli­
shidan xabar topdim. Biroq qanday qilib 
ularni uchratish va gaplashishning yoʻli­
ni topa olmay boshim qotdi. Men oʻsha 
paytda Andijon shahridagi 6­sonli mu­
siqa maktabida oʻqituvchi edim. Shunday 
kunlarning birida maktabimizga hokimi­
yatdan qoʻngʻiroq qilishdi. Masʼul xo­
dimlardan biri iqtidorli yoshlarni qidirayot­
gani, ustoz sanʼatkor Munojat  Yoʻlchiyeva 
eshitishlari uchun 6 ta qizni tavsiya 
qilganliklari haqida aytishdi. Baxtimni 
qarangki, oʻsha qizlar safida men ham 
bor ekanman. “Tayyorlaning, gʻoyibona 
ustozingiz bilan koʻrishasiz, maslahatla­
rini olasiz”, deyishganida quloqlarimga 
ishonmadim. Goʻyo yetti qavat osmon­
larga uchib ketgandek boʻldim. Men es­
trada yoʻnalishida oʻqib yurganim uchun 
ustoz menga eʼtibor qilmaydi, faqat ma­
qomchi qizlarni tinglaydi, degan xayolga 
borib rosa hayajonlanganman. Sahnaga 
chiqib, “Fargʻona tong otguncha”ni shun­

day ishtiyoq bilan ijro qildimki, zaldagilar 
gulduros qarsaklar bilan olqishladi. Kon­
sert tugab, parda ortiga oʻtganimizda us­
toz sanʼatkorlarimiz Munojat Yoʻlchiyeva 
va Shavkat Mirzayev lar yonimizga keldi. 
Oʻshanda Shavkat Mirzayev “Qizim, sen 
bu yerlarda qolib ketmasliging kerak, 
albatta, Toshkentga borib oʻqishing, tin­
may oʻz ustingda izlanishing kerak. Xudo 
xohlasa, sendan yaxshi sanʼatkor chiqa­
di, qanday yordam boʻlsa bizga murojaat 
qilaver”, degan. Bu eʼtirofdan, ragʻbatdan 
ruhlanib ketganman. 

Shundan soʻng oʻzimga boʻlgan ishon­
chim ortib, koʻrik­tanlovlarda qoʻrqmay 
dadil qatnasha boshladim. Tanlovlar ijod­
korga faqatgina oʻrin olish uchun kerak, 
degan odam adashadi. Bunday davralar­
da siz koʻp narsani oʻrganasiz. Bosh­
qa ijrolarni eshitib yangilik olasiz, fikr 
almashasiz, ilhomlanasiz... 2009­yilda 
“Nihol” davlat mukofotini qoʻlga kiritdim 
va 2010­yilda konservatoriyaga imtihon­
siz qabul qilindim. Va xuddi oʻsha taʼlim 
maskanida yana ustozimiz — Oʻzbekis­
ton xalq artisti Munojat Yoʻlchiyevani 
uchratdim, ustozdan tahsil olish baxtiga 
musharraf boʻldim. “Shashmaqom”ga 

mansub barcha turkumlarimizni, basta­
korlik asarlarini astoydil oʻrgandim. 

— “Maqomlarimizni ijro etishin-
giz yoki tinglashingiz bilan ruhingiz 
tozalana boshlaydi. Sizda maʼnaviy 
immunitet hosil boʻlib, oʻzingizni oʻzin-
giz tarbiyalay boshlaysiz”, degan edi 
Oʻzbekiston xalq artisti Abduhoshim 
Ismoilov muloqotlarimizning birida. 
Ustoz sanʼatkorning sinovlaridan 
oʻtib, u bilan birga ijod qilish imkoniga 
ega boʻlish oson boʻlmasa  kerak..

— Albatta, ustozimiz hamisha toʻlib­
toshib turgan ummonga oʻxshaydi. Biz­
dan ham hamisha saʼy­harakatda, izla­
nishda, tinimsiz mutolaada boʻlishni 
talab qiladi. Ustozning eng birinchi tala­
bi  Alisher Navoiy gʻazallaridan kamida 
oʻntasini yoddan oʻqib, ushbu gʻazallar­
ning maʼnosini tushuntirib bera olishingiz 
kerak. Maqom ansamb lida faoliyat olib 
borish mening erishib boʻlmaydigan eng 
katta orzularimdan biri edi. Bir kuni shu 
ansamblda ijod qilaman deb tasavvur 
qilmaganman. 2008­yilda Toshkentga 
kelganimda ustozlarimizdan biri “Yuring, 
men sizni Abduhoshim Ismoilov bilan 
tanishtirib qoʻyaman” deganida maqom­

dan bilimim yetarli boʻlmagani tufayli 
choʻchiganman. Lekin baribir ustoz bilan 
uchrashishni orzu qilganim bois, tavakkal 
qilib bordim. Ijroimni ting lab koʻrib, “Izla­
nishda davom et, xudo xohlasa, uzoqqa 
borasan” deganlarida quvonib ketgan­
man. 

2009­yilda “Sharq taronalari” xal qaro 
festivalida ishtirok etish uchun yana Tosh­
kentga keldim. Yaratganning inoyati bilan 
sinovlardan oʻtib “Sharq taronalari” laureati 
boʻldim. Ana shu jarayonda Abduhoshim 
Ismoilov bilan ishladim. Baʼzi ustozlar bor­
ki, sizga murakkab vaziyatlarda dalda be­
rishni bilmaydi. Endigina sahnaga qadam 
qoʻyayotgan, choʻchib turgan yoshlarning 
koʻnglini choʻktirgandek “Hali ozgina bor 
senga, sahnaga chiqmay tur” deyavera­
di. Abduhoshim Ismoilov esa bagʻrikeng, 
mehridaryo ustoz. “Sen sahnaga chi qishga 
shaylandingmi, endi qaytma, oʻsha lahzalar­
da sen sahnada eng zoʻriga aylan! Men 
bunga ishonaman, sen bugun sahnada ya­
gona sanʼatkorga aylanasan!” deydi ustoz. 
Bunday soʻzlardan soʻng sizda ham oʻzga­
cha kuch va shijoat paydo boʻladi, chindan 
ham oʻsha damlarda eng zoʻriga aylanasiz! 
Shu kungacha ustoz sanʼatkorimizning 

maslahat va daldalari tufayli katta yutuqlar­
ga erishib kelyapman. Ustoz hech qachon 
tushkunlikka tushmaydi. Hamisha joʻshqin, 
hamisha koʻtarinki kayfiyatda,  ilhom ogʻushi­
da masrur yuradi. “Mendan foydalanib 
qolinglar, axir men arxivman, xazinaman, 
etagimdan mahkam ushlab oling, qoʻyvor­
manglar”, deydilar biz ni ogohlantirib. Biz 
dangasa shogirdlar esa koʻpincha gʻanimat 
damlarimizni befoyda ishlarga sarflab yubo­
ramiz. Vaqtdan  unumli foyda lanishni bilmay­
miz. Joriy yilda shoir Sulaymon Shodiyev 
sheʼriga ustozimiz bastala gan “Goʻzal yor” 
qoʻshigʻini ijro etdim. Muxlislar juda yaxshi 
qabul qildi. Mavlono Chustiy gʻazaliga bas­
talangan “Maylimi” ashulamiz ham oʻziga 
xos yangi tarona boʻldi. 

— “Markaziy Osiyo isteʼdodlari” 
shousida Muqimiy gʻazali bilan aytil-
adigan “Yolgʻiz” deb nomlangan kat-
ta ashulani ijro etdingiz. Bu nufuz li 
sahnaga qoʻyilgan oʻziga xos qa-
damingiz boʻldi. Biz shundan xursand 
boʻldikki, shouda xorijiy davlatlardan 
tomoshabinlar koʻp boʻlishiga qara-
may, siz estrada janridagi qoʻshiqlarni 
emas, qoʻrqmasdan oʻz maqomlari-
mizni tanladingiz...

 — Toʻgʻrisini aytsam, qoʻrqdim. 
Ozarbayjonlarda oʻzlarining mugʻom­
lari, turklarda ham oʻzlarining maqom­
lari bor. Tojiklarning ham, qirgʻizlarning 
ham mumtoz qoʻshiqlari, katta ashu­
lalari bor. Chiqishdan oldin meni qabul 
qilisharmikan, deya rosa oʻyladim. Biroq 
xorijiy qoʻshiqlarni his qilmay, bilib­bil­
may aytganimdan koʻra, oʻzimizning 
maqomlarimizni, bilgan ashulalari­
mizni aytganim maʼqul degan qarorga 
keldim. Xorij qoʻshiqlarini ham yaxshi 
koʻraman, ularni ham koʻp ijro etaman. 
Lekin oʻsha damlarda oʻzimga oʻzim 
“Toʻxta, Adolat, sen oʻzbeksan, har qan­
day vaziyatda ham oʻzligingda qolsang 
gʻolib boʻlasan”, dedim. Dastlab likop­
chani koʻtarib sahnaga chiqqanimda 
tomoshabinlarning koʻpi xorijlik boʻlgani 
bois, mening soʻzlarimni tushunmaydi, 
his qilmaydi shuning uchun eʼtibor qarat­
maydi aytgan ashulamga deb oʻyladim. 
Ijroni bosh laganimda zal oʻttiz soniya 
jim boʻlib qoldi. Hayron boʻldim. Demak, 
tushunishmayapti deb oʻyladim. Keyin­
chalik ular aytishdiki, “Oʻsha lahzalar­
da siz bizni maʼlum muddatga zalda 
qoldirib oʻzingiz boshqa bir olamga, 

O‘ZLIK SARI BOSHLAgUVCHI
ma’naviy ko‘prik

o‘
zbek Milliy 
maqom sanʼati 
markazi binosiga 
kirib borar 
ekanmiz, nay 

navosining yoqimli ohangi va 
“Nihol” mukofoti sovrindori 
Adolat ISMOIlOvAning sohir 
ovozidan qalbimiz yorishdi. 
zero, Muqimiy gʻazali bilan 
aytilayotgan “katta ashula” 
nolalari moziy bilan tutash 
voqeliklar bizga oʻlmas 
xalq qadriyatlaridan, milliy 
oʻzligimizdan soʻzlayotgandek 
edi.  Suhbatdoshimiz 
taassurotlarimizni sezib 
shunday dedi: “Mumtoz 
qoʻshiqlarimizni 
kuylaganimda qarshimda sirli 
olam eshiklari oʻz-oʻzidan 
ochila boshlaydi. koʻngil 
hamisha intiq boʻlgan, 
izlagan, sogʻingan tuygʻular 
toʻlqinida, hayratlarida 
yetti osmon qadar yuksalib 
borayotganimni his qilaman. 
Bu zavq va sururni hech narsa 
bilan tenglab boʻlmaydi...”

— OʻzBekISTON XAlq ARTISTI, AkADeMIk YUNUS 
RAJABIY ShOgIRDlARIgA hAMIShA “kUY TezROq 
DIlIMgA kOʻChSIN DeSANg, BU OhANglARNI 
DIqqAT vA MehR BIlAN qAYTA-qAYTA 
TINglAgIN”, DeYA TAYINlAR ekAN. ADOlATXON, 
BUgUNgI AvlOD qAlBIgA MAqOM OhANglARINI 
OlIB kIRIShDAgI zAhMATlI vA ShARAFlI 
IzlANIShlARINgIz SAMARAlI BOʻlSIN. el 
DUOSINI OlIB, IJOD qIlIShDAN ASlO TOlMANg! 

sayyoraga chiqib ketdingiz”, deyishdi. 
Hakamlar safida oʻtirgan qirgʻiz blogeri 
Erboʻlat “Ilgari hech bunday maqomlarni 
eshitmagan ekanman. Meni ushbu sehr­
li olamga oshno etganingiz uchun katta 
rahmat”, deya minnatdor boʻldi. Hamma­
sidan ham hakamlar birdaniga ularga 
juda maʼqul  ekanini bildiruvchi tugma­
chani bosib meni haya jonga soldi. Oʻsha 
paytda mumtoz sanʼatimizga boʻlgan 
muhabbatim, faxr­u iftixorim qanchalar 
kuchayib ketganini bir koʻrsangiz edi... 
Tanlovga tayyorgarlik koʻrishimning oʻzi 
bir boshqacha jarayon boʻldi. Turmush 
oʻrtogʻim, qaynonam, farzandlarim, an­
samblimizdagi qadrdonlarim — barcha­
lari birgalikda meni qoʻllab­quvvatlashdi. 
Eng muhimi, men maqomni boshqalar­
ga ham tanishtirishga, his qildirishga oʻz 
hissamni qoʻshdim. Tengdoshlarimga va 
endigina sahnaga kirib kelayotgan yosh 
ijodkorlarga aytmoqchimanki, agar siz­
da xorijga borib konsert berish imkoni 
tugʻilsa, dadillik va ishonch bilan milliy 
sanʼatimizni tanlang! 

— Xorij safarlarida konsert bergani-
mizda chet elliklarga oʻzlariga tanish 
asar emas, balki oʻziga xos sanʼat 
asari koʻproq qiziqarli ekanligiga gu-
voh boʻldim, degandingiz. Aynan qay-
si konsert taassurotlari qalbingizda 
muhrlanib qolgan?

— Turkiy tilli davlatlarning azaldan 
mushtarak madaniyati, falsafasi boʻlgan. 
Lekin oʻsha davlatlarga borganimda ular 
bizning maqomlarimizni sizlar ijro eta ola­
sizlar, biz esa sizlarning maqomlaringizni 
ijro eta olmaymiz, deyishgan. 

Oʻtgan yili Turkiyada oʻtkazilgan kon­
sert dasturi haqida aytib oʻtmoqchiman. 
Taassurotlarim juda katta boʻldi. Jalolid­
din Rumiy hazratlarining Esen Chelebi 
xonim ismli 22­avlodi bor ekan. Kon­
sertdan soʻng yonimga kelib juda yaxshi 
fikrlar bildirdi. Mumtoz adabiyotimizdagi 
gʻazallarning barchasi tasavvuf yoʻlida bi­
tilgani, bu ohang lar qalbidagi eng chuqur 
hissiyotlarni uygʻotgani, hammamizning 
maʼnaviy ildizimiz bir ekani haqida toʻlqin­
lanib gapirdi. “Men konsertda zalda 
ekanimni unutib qoʻydim, sen bilan oʻzga­
cha bir ilohiy olamga ketib birga yasha­
ganday boʻldim. Mangu ohanglarning 
toʻlqinini, mangu haqiqatlarning shaba­
dasini, tuygʻularni his qildim. Ilohiy­ruhiy 
sarguzashtni boshdan kechirdim. Noyob 
ovozing bor ekan, asrab­avaylagin, ijod­
dan toʻxtama”, dedi samimiyat bilan.

Esen Chelebi xonim bilan Rumiy haz­
ratlarining mana bu misralarini joʻr boʻlib 
xirgoyi qildik: 

Ketgusi aqlu hushu tan birla jon,
sen ketmagil,

Menga mendin sen azizroq, 
sen ishon, sen ketmagil.

Oftob birlan falak — 
bori sening soyangdadir,

Ketsa gar bul oftobu osmon, 
sen ketmagil.

— Oʻzbekiston xalq artisti, aka-
demik Yunus Rajabiy shogirdlariga 
hamisha “Kuy tezroq dilimga koʻchsin 
desang, bu ohanglarni diqqat va mehr 
bilan qayta-qayta tinglagin”, deya 
tayinlar ekan. Adolatxon, bugungi av-
lod qalbiga maqom ohanglarini olib 
kirishdagi zahmatli va sharafli izla-
nishlaringiz samarali boʻlsin. El duosi-
ni olib, ijod qilishdan aslo tolmang! 

“Yangi O‘zbekiston” muxbiri
Muxtasar TOJIMAMATOVA 

suhbatlashdi.


